Aksident automobilistik në Poshnje

Sipas burimeve zyrtare te policise ka mbetur i plagosur rende pas nje aksidenti automobilistik 48 -vjeçari Rrapi Hoxha, lindur dhe banues ne lagjen “Barrikada” te qytetit te Beratit. Mesohet se i plagosuri eshte ende nen kujdesin e mjekeve te spitalit te Beratit. 

Po keto burime zyrtare thane per gazeten se aksidenti ka ndodhur rreth ores 18.00 te dites se diel, ne aksin rrugor Ura Vajgurore- Lushnje, ne afersi te fshatit Poshnje. Ne rrethana ende te pasqaruara, nje mjet tip Zetor, i drejtuar nga shtetasi A.Telo, banues ne Uren Vajgurore, eshte perplasur me nje autoveture tip volfsvagen me targe BR0141B, e drejtuar nga shtetasi Sadik Ripi, banor i qytetit te Beratit, ku per pasoje ka mbetur i plagosur rendë 48 -vjeçari Hoxha. Grupi hetimor ka shkuar menjehere ne vendngjarje dhe ka kryer procedurat e rastit per te percaktuar shkakun e ketij aksidenti dhe fajtorin e tij. Policia ka bllokuar te dy automjetet e perplasur dhe ka shoqeruar te dy drejtuesit e tyre deri ne sqarimin e plotë te fajesise se tyre ne kete aksident rrugor.
Tentojnë të vjedhin farmacinë

Persona ende te paidentifikuar kane tentuar te vjedhin me thyerje farmacine bujqesore, te pronarit Mikail Kusta, banor i qytetit te Beratit, ne hyrje te fshatit Velabisht. Burimet zyrtare te policise thane se vjedhesit kane hapur me leva hekuri deren kryesore te ketij dyqani dhe, ne momentin qe ata po pergatiteshin per t’u futur brenda tij, jane pare nga disa kalimtare te rastit dhe jane larguar me vrap neper pyllin me pisha te pjeses fundore te malit te Gorices. 

Deshmitaret okulare kane njoftuar pronarin e farmacise, i cili ka bere denoncimin ne komisariatin e policise. Ne vendngjarje ka shkuar grupi hetimor, i cili ka kryer procedurat dhe meqenese nuk u konstatua vjedhje ne te, organet e policise kane lejuar pronarin e farmacise te vazhdonte punen. Burimet zyrtare te policise thane se po punohet per identifikimin dhe kapjen e autoreve, te cilet mendohet te jene dy banore te fshatit Velabisht. 

Po keto burime thane se autoret mund te jene nxitur nga ndonje tregtar pesticidesh bujqesore, per arsye te xhelozise, sic ka ndodhur edhe here te tjera. Sipas tyre, kjo farmaci bujqesore, ku tregtohen pesticide dhe impute te tjera bujqesore, ka mbi 5 -6 vjet qe sherben aty dhe se eshte vjedhur edhe pese here te tjera, por asnjehere nuk eshte bere i mundur identifikimi i tyre.
Fillon aksioni, do të prishen 516 ndërtime
         Janë 516 ndërtime pa leje të ndërtuara nga të dyja anët e rrugës nacionale Berat-Ura Vajgurore-Kuçovë, të cilat janë në listën e policisë ndërtimore për t’u prishur. Të gjitha këto ndërtime janë me vendim të tri bashkive të marra për 4 vjet, por deri në këtë momente nuk kishin marrë guximin t’i prishnin. Ndërtimet pa leje janë ndërtime muresh rrethuse, lavazho, varreza makinash, ura me dimensione të vogla, bankina si dhe ndërtime lokalesh, gomisterish etj. Kreu i policisë ndërtimore të Beratit, Rezart Dollani tha për gazetën “Lajmëtari” se prishja e ndërtimeve pa leje ka ardhur si rezultat i ankesave të shumta të bëra nga krerët e pushtetit vendor të policisë si dhe të ndërmarjeve të ujësjellësit. Jo më shumë se 3 muaj më parë, vetëm nga bllokimi i dy kolektorve të Berat–Ura Vajgurore-Kuçovë, si dhe kanalet dytësore që derdhin ujin e shirave dhe të kullimit në kolektorët, janë përmbytur 58 shtëpi banimi si dhe 82 ha tokë në komunat Poshnje dhe Perondi, dëmet e të cilave i kaluan të 30 milionë lekët. Ndërtimet pa leje në shumë raste janë bërë edhe shkaktare edhe të disa aksidenteve në rrugët nacionale, ku në harkun kohor të një viti kanë humbur jetën 13 persona dhe janë plagosur 45 të tjerë. Nisur nga  kanë ndodhur në bujqësi dhe në rrugë, është krijuar bashkpunimi dhe janë angazhuar shumë forca në këtë aksion. “Kemi një javë që kemi filluar nga puna,- bënë të ditur për gazetën kreu i policisë ndërtimore Dollani,- dhe deri tani mësohet se janë prishur 87 ndërtime në kolektorët e rrugës. Vazhdojnë të prishen edhe ndërtime brenda lagjeve të qyteteve, ku po vazhdon ndërtimi i disa segmenteve rrugore. Në këtë valë pune, mësohet se policisë Ndërtimore i mungon një mjet i mirëfilltë, fadromë, që të jetë në dizopozicion të kësaj policie. Policia ndërtimore rajonale e Beratit deri në muajin korrik është e angazhuar që të përfundojë këtë aksion dhe më pas do të zhvendoset në qytetet e Poliçanit dhe të Çorovodës të rrethit të Skraparit.
E vërteta dhe dokumenti historic
Disa mendime rreth letrës së familjes Kajana, botuar në gazetën “Lajmëtari” të datës 19 qershor 2006
Nuk kam ndonjë vërejtje për kërkesën që familja Kajana i drejton kryetarit të bashkisë z. Fadil Nasufi dhe prefektit të qarkuit z. Roland Bejko, kjo është një e drejta e tyre. As do të marrë në shqyrtim veprimtarinë e doktor Dhimitër Kajanës, as rrethanat e vrasjes së tij. Kjo është detyrë e historianëve. Por, për hirë të informimit të lexuesve të gazetës “Lajmëtari”, më lind e drejta të shpreh ndonjë konsideratë duke marrë shkas nga pika tre e letrës dhe për më tepër nga literatura që përmendet nga firmëtarët e saj.


Në fund të letrës, pasi nënvizohet veprimtaria  e doktor Dhimitër Kajanës, midis të tjerave, thuhet:

 “Për gjithçka që përmendet më sipër dëshmohet nga... ditari i Babë Dudë Karbunarës dhe ai i Shyqyri Lakrës...”


Në ditarin e Babë Dudës, tashmë të njohur nga botimi i Viktor Papës, nuk zihet në gojë veprimtaria patriotike e doktor Kajanës, atje përmendet vetëm dita e martesës së tij. 

“Më 9 shtator 1904, sipas kalendarit julian,- shkruhet në ditar,- ditën e diel mbaruan dasmat e doktor Dhimitër Kajanës mbas Eftalia Stefës.” (Ditari, faqe 203). 

Edhe kur shkruan Babë Duda për lidhjet që ai ka patur me patriotët beratas, midis emrave të përmendur nuk e gjejmë emrin e doktor Kajanës në asnjë rast. Dhe kjo s’ka si të jetë një harresë, ngaqë ai përmend me hollësi ditën e dasmës së tij. 

Në faqen 202 të ditarit, na flitet për arrestimin më 8 shtator 1905, sipas kalendarit julian, të atdhetarit Llambi Goxhomani. Ndërsa në faqen 198 të Ditarit, kur na flitet për çeljen e dy shkollave të para shqipe në Berat më 8 gusht 1908, sipas kalendarit julian, shkruhet për lidhjet e tij me patriotët Sulo Resuli, Islam Vrioni dhe Kahreman Vrioni. Po kështu edhe në rastin kur shkruan për bastisjen e shtëpisë së tij dhe torturimin nga rebelët. Në asnjë rast nuk e gjejmë të përmendur emrin e doktor Kajanës.Pra, ky ditar nuk shërben si një dokument për veprimtarinë e doktor Kajanës.

 
Po kështu edhe në ditarin e botuar nga Shyqyri Lakra “Arsimi në Berat 1900-1940” nuk e gjejmë të përmendet emri i doktor Kajanës. Në këtë ditar, përmenden lidhjet e ngushta dhe  veprimtaria e Llambi Goxhomanit, Babë Dudë Karbunarës,  Aleksandër Xhuvanit, Sulo Resulit (faqe 30), si dhe veprimtaria e patriotëve Gjergj Haxhimihali, Isuf Haznedari, Baba Kamberi, Bektash Berberi, Todi Naska, Cene Nova, Gaq Vokopola, Muharrem Pobrati (faqe 31). Kurse në faqen 38 të këti ditari, kur flitet për çeljen e dy shkollave shqipe përmenden emrat e Babë Dudë Karbunarës, Sulo Resulit, Islam Vrionit, kurse emrin i Kahreman Vrionit nuk përmendet ngaqë ai nuk e mbante mend. Pra, edhe ky botim nuk e përmend veprimtarinë e doktor Kajanës dhe nuk mund të merrret si referencë.

Në letër më tërhoqi vëmendjen edhe dëshmia e ngritjes së flamurit më 26 tetor 1912, pra një muaj përpara nga ngritja e tij nga Ismail Qemali, prej doktor Kajanës,  Spiro Arapit dhe Petraq Cicit në kishën e Shën Mitrit në Kala. Nëse kjo thënie dokumentohet, është një nder që i bëhet Beratit. Por nga historiografie nuk njihet kjo datë. Në prag të ngritjes së flamuri, në Berat dhe, sidomos në Kala, ndodheshin forca të shumta turke të komanduara nga gjenerali Kara Said, dhe më duket si e pabesueshme që të merrej një nismë e tillë. Nga sa është shkruar dhe botura, në ditët e fundit të nëntorit, patriotët beratas, që tashmë ishin të organizuar, dërguan për të biseduar me Kara Saidin Shyqyri Fugën dhe Halit Haznedarin, ngaqë ata e njihnin gjeneralin nga lidhjet e tij të ngushta me ahengun  beratas, për t’i komunikuar vendimin e marrë prej tyre që të lejohej ngritja e flamurit dhe të mos konfrontohej ushtria me popullin. 

Përsëri në gjithë veprimtarinë e patriotëve beratas të kësaj periudhe, të botuar dhe të dokumentuar edhe nga një ditar i një oficeri Kavajas edhe ky patriot që ndodhej me shërbim në atë kohë në Berat, nuk gjendet i përmendur emri i doktor Kajanës dhe asqë përmendet ngritja e flamurit para fundit të nëntorit 1912. (Lëvizja për çlirim kombëtar 1878-1912, sipas kujtimeve të bashkëkohësve).

Gjithçka nënvizova në këtë shkrim, siç edhe e theksova më lart, ishte thjesht për të qenë transparent me lexuesit tanë, sepse, kur bëhen deklarime dhe kërkesa për ngjarje dhe persona historik dhe këto dërgohen për botim, duhet të përdoren argumente historike dhe dokumente të njohura dhe të lexueshme dhe jo thënie gojore për të mbështetur biografinë e personit që është objekt i kërkesës, siç ndodhi me përmendjen e dy ditareve, atë të Babë Dudës dhe të Shyqyri Lakrës, që nuk mund të merren si referenca.

Agim Mehqemeja,

kryeredaktor i gazetës “Lajmëtari” 

3 vjet burg për fyerje dhe kundërshtim ndaj policit

Dropulli u arrestua ne banesen e tij, ne lagjen “Kushtrimi”, mesnaten e 16 shkurtit te ketij viti. Pak çaste me pare, ai ishte kthyer nga nje darke me shoket, ne njerin nga lokalet e preferuar te lagjes, ku siç ka pohuar edhe ne polici, kishte pire nje kg raki, uzo greke. Ne gjendje tejet te dehur, ai ka shkuar ne shtepine e tij dhe menjehere ka nisur te grindej me bashkeshorten. Kjo e fundit ka dale ne oborrin e shtepise dhe ka vazhduar te flase me te me ze te larte. Ne ate çast prane baneses se tyre ka kaluar fare rastesisht inspektori i policise se rendit per zonen, Avdulla Aliaj, i cili eshte perpjekur te marre vesh se çfare po ndodhte me ta. Ai eshte ndalur jashte portes dhe ka thirrur 33 -vjeçarin qe te dilte jashte, per t’u sqaruar me te se perse grindej me gruan e tij ne oret e vona te nates, duke shqetesur edhe bashkqytetaret.

 Dropulli ne fillim ka nguruar te dale jashte dhe me pas ka dale duke e share e fyer policin qe ndodhej jashte portes. Aliaj ka thirrur ne ndihme koleget e tij te grupit te gatshem dhe keta te fundit jane gjendur menjehere ne banesen e Adnand Dropullit, te cileve u ka kundershtuar kerkesen per ta shoqeruar ne komisariat.

Burime nga gjykata e faktit ne Berat thane dje se Dropulli u denoncua vetem nga inspektori i policise, Avdulla Aliaj. Ky i fundit ka treguar se ndaj tij, Dropulli ka ushtruar dhune fizike dhe se ka perdorur fjale fyese per shkak te detyres. Po keto burime thane se keto akuza u provuan plotesisht, si dhe u pranuan nga vete i pandehuri. 

Prokurori Skender Mestani kerkoi nga trupi gjykues denimin me 3 vjet e 6 muaj burg, ndaj Dropullit per akuzen e “kundershtimit me dhune te punonjesit te policise” dhe “fyerje per shkak te detyres ne gjendje te dehur”, vepra per te cilet trupi gjykues, i kryesuar nga gjyqtari Agron Vavla, ka dhene denimin me 3 vjet burg.

Socialistët e Kuçovës kërkojnë rregulla loje

Burime nga kryesia e Partise Socialiste, dega Kuçove, bëjnë të ditur se eshte e domosdoshme te aplikohet skema “nje anetar nje vote” per te shmangur abuzimet qe mund te kryhen nga qendra e Partise Socialiste, e cila vitet e kaluara ka miratuar disa figura për të cilat baza socialiste nuk ka qene dakord. Ky fenomen nuk ndodh vetem ne Kuçove, por eshte perhapur ne shkalle vendi, ku Partia Socialiste ka miratuar figura tejet te konsumuara, te cilet jane kontestuar nga elektorati. 

Kryetari i Partise Socialiste te Kuçoves, Ymer Hoxha, eshte ne mbeshtetje te bazes socialiste te Kuçoves. Hoxha ka pohuar se eshte e domosdoshme qe te aplikohet skema “nje anetar nje vote”,  per percaktimin e kandidaturave ne zgjedhjet lokale. 

· Le te fitoje ajo kandidature qe e do baza socialiste dhe jo ato figura qe kane nje njohje e miqesi ne qender duke krijuar shqetesime ne baze,- theksoi ne fjalen e tij kryetari i PS- se se Kuçoves. Burime nga kryesia e Partise Socialiste te Kucoves bejne te ditur per gazeten se ka ardhur koha qe te behen ndryshime ne Kuçove dhe ne te gjithe Shqiperine, pasi ka shume elemente te rinj qe duan t’i japin vendit hapesira evropiane. Ne nuk do te mbetemi ne guasken e disa drejtueseve qe deri tani kane menduar vetem per veten dhe njerezit e tyre.
Investohen 119 mijë euro për unazën e e Kuçovës

          Ka qenë një fond prej 119 mijë euro i vënë në dipozicion nga “Carsit 2”, si dhe financimi komunitetit Evropian, për ndërtimin e një rruge në lagjen “Naftëtari 3” në qytetin e Kuçovës, e cila vitet e fundit ishte bërë e pakalushme dhe gangrenë për banorët e kësaj lagjeje. Burimet zyrtare nga bashkia thanë për gazetën “Lajmëtari”, se fondi do të menaxhohet nga PMU-ja dhe nga një drejtori pranë Ministrisë së Integrimit e vendosur për bashkpunim edhe me FSHZH. Pikërisht FSHZH, supervizon realizimin e tij. Tashme firma e ndërtimit të rrugës, pas fitimit të tenderit një javë më parë, ka filluar nga sistemimi dhe ngritja e trashesë. Nga ana e saj bashkia e qytetit ka arritur të bindë qytetarët, banorë të kësaj lagje, që të prishin vetë pa shpenzime 24 ndërtime të plota, si kjoska etj. si dhe 19 mure rrethues, porta etj. të ndërtuara në të dy anët ku do të zgjerohet e ndërtohet rruga. Sipas projektit rruga do të jetë me gjatësi 508 metra, 9.8 metra e gjerë si dhe me një trotuar 2 metra i gjërë në një anë të rrugës. Kryetrari i bashkisë Artur Kurti, tha për gazetën “Lajmetari”, se ndërtimi i kësaj rruge me parametrat bashkëkohor ka një rëndësi të veçantë, pasi po ky segment rrugor është pjesë e unazës të re të qytetit të Kuçovës dhe do të përfshijë të gjitha lagjet e qytetit, të cilat deri tani janë jashtë rrugës së asfaltuar dhe me një infrastrukturë jo të mirëfilltë. Ndëtimit të këtij segmenti rrugor i është kushtuar rëndësi e veçantë, pasi mundet të quhet njëherësh edhe fillimi i ndërtimit të segmentit të ri të unazës, ku do të përfshihen të 5 lagjet periferi të qytetit. Pas akordimit të këtij fondi, një tjetër fond do të vihet në dizpozicion për tri segmentet e tjera të kësaj unaze, fonde që do t’i kalojnë të 200 mijë eurot. 

Politika ne skanerin e nje te riuKam mundur te shquaj, madje fare pa veshtiresi, se problemi yne me i madh eshte qe jo vetëm nuk komunikojnë me njëri-tjetrin, por nuk i lejojnë vetes as “ç’nderimin” e pjesëmarrjes në një debat publik me të tjerë, duke bere keshtu qe dialogu, per ne shqiptaret, te duket edhe me i huaj se perendimi qe aq shume e deshirojme. 

Ndonjëherë i kam lejuar vetes arsyetimin ngushëllimtar, sipas të cilit, nuk është se kemi të bëjmë me një mungesë fatale të debatit e komunikimit politik, përkundrazi, janë thjesht disa politikanë te prape që bëhen pengesë në këtë drejtim. Por, në fakt, nuk është kështu. Kemi të bëjmë me një fatalitet. Shqiptarët janë ende të pamësuar të debatojnë e dialogojnë në mënyrë civile. Në çdo garë, polemikë, ballafaqim e matje forcash, mjeti i parë që perdoret si arma me e forte është përbuzja, denigrimi, linçimi moral, kryqezimi sa me i ethshem i kundershtarit tek i cili kurrsesi nuk mund te kete ndonje gje per t’u marre si shembull. Verehet fare qarte se brenda nesh eshte ngjizur ne menyre diktatoriale dhe primitive nje tendence e pergjithshme per te mos pare pertej interesave tona dhe per ta konsideruar cdo opinion te ndryshem nga i yni si nje tundim mekatar qe na prin drejt nje bote te padenje dhe te rrezikshme. Ne kemi nje prirje natyrale per t’i bere oponence ndryshimit gje qe mbase vjen nga frika vetevrasese se mos shemben krejt papritur tempujt e mykur qe kemi ndertuar. Ne spektrin politik dallohet nje tendence per te krijuar klane apo grupime “te privilegjuarish” ku solidariteti dhe bashkepunimi e shumta shtrihet vetem brenda klanit dhe per interesa te tij. Çdo dite politikanet nuk na e kursejne paraden e tyre, tashme monotone dhe te merzitshme, por ende vazhdojne qe me nje ze te forte e buçimtar qe duket sikur ka te drejte, te leshojne mbi te gjithe ne nje shi te rrembyer premtimesh qe vijne te fryra, bindese dhe te pakundershtueshme, vetem ne dukje. Dhe pastaj nje lloj pelhure ngushelluese na mbeshtjell te gjitheve, eshte si puna e nje llotarie ku te gjithe numrat jane fitues dhe ku secili gjen te drejten e vet personale, fitoren e vet personale, hakmarrjen e vet personale. Çdo dite i shohim neper media, kur fill pasi kane leshuar ndonje batute thumbuese, krejt papritur marrin nje qendrim tejet serioz, dhe me po te njejtin ze serioz dhe bindes thone: keshtu nuk mund te vazhdohet me, kjo gjendje duhet ndryshuar, a thua se me kaq do te ndryshoje çdo gje qe duhet ndryshuar.  Ja perse qytetaret te lodhur nga falsiteti i  nje politike te huaj per ta, te zhgenjyer kur e shohin veten e tyre vetem si nje turme idealistesh qe plot perkushtim dhe perulesi nuk harron te marre pankarta edhe ne tubimet me pak te rendesishme, fillojne te ndjejne neveri dhe perbuzje. E megjithate ka edhe nga ata qe nuk shfaqin bezdi per teater aktoresh komike te dale jashte mode. Perkundrazi shfaqin bezdi per te kunderten. Keta jane ata nga ata lloj servilesh qe nuk kane nje ze, nje mendim, nje opinion, atyre u perkasin vetem ulerimat e ngjirura neper mitingje a tubime ku nuk kursejne te demonizojne drejtuesit e pales tjeter pa harruar qe t’i thurin himne lavderimi udheheqesve te tyre shperfilles. E pra demonizimi dhe idealizimi i vazhdueshem i  atyre qe drejtojne politiken e ben edhe me te koklavitur kete situate kaotike te cilen e gjejme veten te thermuar e te pashprese. Ndoshta per kete arsye nuk duket i çuditshem, madje teper normal dhe I arsyeshem fakti qe njerezit plot revolte dhe shkaterrim shperthejne ne protesta e greva, ndoshta si te vetmen menyre per te thene se jane lodhur se qeni doredolece te nje partie qe i perdor per te hequr dyshimet e skeptikeve, se jane lodhur se qeni nje turme e bindur dhe lehtesisht e shfrytezueshme. Por nga ana tjeter, nga predikuesit me te medhenj te demokracise dhe te gjithe te mirave te tjera qe vijne bashke me te ku sa per shembull po permend dialogun, nuk shihet asnje grimce solidariteti dhe per me teper pa me te voglen nuance autokritike, i shohin keto protesta si një sfidë sklleverish te revoltuar që u bëhet atyre dhe, për këtë arsye, gjëja e parë që u shkon në mendje është ose injorimi i protestuesve, ose përdorimi i dhunës ndaj tyre. Askush nuk përpiqet ta kuptojë tjetrin. Frika per humbjen e nje karrigeje i ben edhe partizanet me te flakte te demokracise t’i stepen ndryshimit, te druhen nga debatet dhe bashkepunimi me kampin tjeter sepse aty gjendet vetem kundershtari dhe rivali i tyre. Me sa duket, ne kurre nuk mund ta kuptojme faktin se betejat i humb vetem ai qe pranon t’i luftoje. E megjithate, per fat, ketu nuk behet fjale per ndonje veteflijim per hir te interesit te pergjithshem, thjesht mjafton ta shohim tjetrin me nje nuance besimi dhe bashkepunimi, por pergjithsisht tek politika nuk mund te gjejme as edhe ndonje hije sado te turbullt te kesaj menyre te te parit te gjerave. Ajo çka dua te them eshte se  synimi yne duhet te jete krijimi i një protagonisti të ri, të panjohur me pare për ne shqiptarët, e kam fjalen per nje njeri te painfektuar nga klani dhe interesat e tij, per nje njeri qe te tregoje se dashuria per vendin  e tij eshte nje motiv me se i mjaftueshem per te mos humbur dinjitetin dhe vlerat morale ne vorbullen mekatare te shfrytezimit te tjetrit apo te lidhjeve te shkurtra me njerezit me pushtet qe sjellin nje shkaterrim te brendshem, te ngadalte disi, por fatal ama. E perse u dashka qe te parapelqejme te  hutohemi prej protagonizmit politik kur po ta mendosh mire shqiptarët e kanë modelin të gatshëm. Vullnetarja dhe bamiresja per excellence më e madhe e botës është çuditërisht një shqiptare, Nënë Tereza. Jeta e saj ishte nje lapidar qe në thelb eshte një sherbim i devotshem i frymëzuar nga besimi në zot. Ndërsa këtu fjala është për një sherbim dhe perkushtim civilësh e jo domosdoshmërisht besimtarësh dhe, në këtë kuptim, ky aksion nuk është e thënë të jetë një vetësakrifikim apo nje flijim heroik qe kerkon njerez te perzgjedhur qe me pare. Jo, ne rastin tone eshte disi me thjeshte, mjafton qe të falim pakëz kohë nga koha e çuar dëm, dhe kështu behemi, padyshim, te dobishem në mënyrën më pak impenjative. Po si mund të nxitet ky mobilizim vullnetar? Në këtë pikë është e vështirë të japësh një përgjigje. Këtu gjërat janë aq të ngatërruara, dhe ngatërresën e sjell adhurimi parasë, meraku për klanin apo gjera si keto. Nuk ka asnjë rast të mobilizimit civil, në themel të të cilit të mos jetë deshira per karriere apo klani bashke me “privilegjet” e tij. Te gjithe mendojne se me patjeter ky mallkim eshte ndeshkimi i ndonje Zot-i te zemeruar aq sa ka filluar te konsiderohet si nje Don Kishot, por veçse me komik e tragjik njeherazi ama, kushdo qe kerkon te gjeje ne kete vorbull asfiksuese dike qe te kete imunitet ndaj ketij kaosi perpires. Ajo cka duhet te perpiqemi te bejme, ne thelb duhet te jete nje aksion intelektual, kulturor, qytetar e vetemancipues. Kjo është sfida jonë e madhe, e përbashkët, në botën moderne. Krijimi i nje heroi te ri, e nje perkthuesi te palodhur te heshtjes njerzore te cilit nuk i rendojne reminishencat e nje bote te ndyre ku kulti i parase dhe gjera te ngjashme me te, te bejne te blasfemosh pa me te voglen shenje pendese kundrejt vlerava dhe parimeve morale, qe ne fakt duhet te jene shtyllat ne te cilat ne duhet te duhet te ndertohemi. 

*Duke qene i sigurte se gazeta Lajmetari nuk eshte indiferente,por perkundrazi e mbeshtet dhe i motivon te rinjte qe te shprehin opinionet e tyre nepermjet saj, po ju bashkangjis se bashku me kete e-mail nje file qe permban nje shkrim, te cilin shpresoj ta botoni (sigurisht nese i permbush kriteret dhe standartet per ta merituar botimin) 

Evis Plaku
Shkurt

Njëzet ditë burg për 8 gram drogë. Ky është vendimi që ka marrë dje gjykata e Beratit për Marenglen Bendon, 23 vjecarin nga fshati Velabisht i Beratit. Bendo,  i cili është kapur në flagrancë pranë një lokali turistik në lagjen Kala të Beratit me 8 gramë mariuanë është shoqëruar në dhomat e paraburgimit në Berat dhe dje ka dalë para trupit gjykues për të vlerësuar masën e arrestit. Gjyqtari Shyqyri Çobo ka vendosur 20 ditë burg për 23 vjeçarin po aq sa ka këkruar edhe prokurorja znj. Ermonela Felau.


***


Ndalohen dy rome me akuzën për vjedhje dhe mashtrim. Policia e Beratit ka ndaluar në afërsi të fshatit Veterik në Berat dy romet Verie Nuredini dhe Liri Bregu, që të dyja nga lagja “30 vjetori” Berat. Ndalimi i tyre është bërë pas një telefonate nga fshati Plashnik i Beratit  ka mashtruar nusen e shtëpisë dhe i kanë marë 50 milje lekë të reja dhe 250 Euro, pas një bisede për ta yshtur sepse sipas tyre dhe besimit të nuses kjo e fundit kishte xhindë dhe nuk kishte të ardhme në lindjen e fëmijëve. 

Nusja e re, pasi kishte pranuar që të jepte paratë për t’u yshtur ka dhënë edhe shumën sipas pazarit. Romet, të cilat kishin kërkuar përveç parave për pazar edhe paratë e tjera për t’i yshtur dhe që sipas tyre do ti kishin lënë në çantë pas ikjes dhe nusja duhet ta hapte çantën jo më parë se dy orë nga dalja nga dera e fallëxheshkave, kishin marë edhe paratë e tjera që kishin kërkuar për t’i yshtur.


Pas dy orësh nusja e yshtur ka hapur çantën dhe nuk ka gjetur paratë dhe ka dhënë alarmin. Telefoni celular ka njoftuar policinë, e cila është vënë në ndjekje dhe ka ndaluar dy romet në Veterik duke u kthyer në Berat. 

Lajmëtari
Nderohen me tituj nderi
Gjatë muajve Maj-Qershor 2006 Këshilli Bashkiak ka nderuar me tituj nderi një sërë personalitetesh  nga fusha e Artit, e Shëndetësisë dhe e Ndërmarrjes së Gjelbërimit.



Në ceremonitë e organizuara për dhënien e titujve kanë marrë pjesë Prefekti i Qarkut Berat, z. Roland Bejko, Kryetari i Bashkisë z. Fadil Nasufi, Kryetari i Qarkut Pelivan Shatri, Kryetari i Këshillit Bashkiak z. Vladimir Kumaraku, këshilltarë, pjesëtarë të familjeve, drejtues të institucioneve, të ftuar etj.

“Qytetarë nderi” të qytetit të Beratit:

Dr. Artin Burnaziani

Ka  lindur në prill të vitit 1906. Në vitin 1931 vjen në Shqipëri. Në vitet 1938-1939 punon në Kuçovë, Elbasan dhe Tiranë. Më 1948 vjen në Berat dhe krijon për herë të parë klinikën e parë dentare. U dallua për profesionalizëm, pasion, korrektesë dhe shembull vetjak në punë. 


Dr. Lluka Muço

Ka lindur në 20.09.1908 në fshatin Dhërmi të Himarës.


Në vitet 1926- 1927 përfundoi liceun e Athinës. Në vitin 1933 përfundoi Universitetin KAPODISTRIA (Fakulteti i Mjeksisë në Athinë). Në vitin 1940 - 1967 ka punuar si drejtor i Spitalit të Beratit. Është shquar si një mjek popullor, me njohuri të thella në fushën e mjeksisë, organizator dhe drejtues i spikatur.


Dr. Gani Strazimiri


Studiues i njohur në historinë e artit shqiptar. Gjithë jetën e tij ia kushtoi trashëgimisë kulturore dhe në veçanti asaj urbanistiko- kulturore. Mbrojti me fanatizëm vlerat historiko- arkitekturore të objekteve historike dhe të kultit.


Dr. Hëna Spahiu


Ka dhënë një ndihmesë të shquar në fushën e arkeologjisë. Me pasionin dhe përkushtimin e saj profesional la gjurmë të thella në memorien monumentale të qytetit të Beratit.


Prof. Dr. Emin Riza

Është shquar për punën e tij të jashtëzakonshme për hartimin e dosjes së Qendrës Historike të Beratit, si pasuri e UNESKO-s dhe si një studiues i spikatur në fushën e historisë urbane të qytetit të Beratit.

Marrëveshje me Co-Plan për hartimin e Planit 
të Përgjithshëm Rregullues të qytetit të Beratit
Para disa ditësh Bashkia Berat organizoi një takim për prezantimin e marrëveshjes së përbashkët me Co-Plan për hartimin e Planit të Përgjithshëm Rregullues të qytetit. Në takim merrnin pjesë përfaqësues nga institucione të ndryshme, shoqëria civile, komuniteti, specialistë, intelektualë etj.

Kryetari i Bashkisë z. Fadil Nasufi prezantoi marrëveshjen e përbashkët me Co-Plan për planin rregullues të qytetit. Pas diskutimesh 1-vjeçare, do të fillojë puna për hartimin e planit rregullues të qytetit. Kjo është një arritje pozitive, pasi i jep  rrugë studimeve të planifikuara për qytetin, ndalon informalitetin dhe studimet e pabazuara në plane afatgjata. Në bazë  të kësaj  marrëveshje Co-Plan do të financojë me 80% të kostove, ndërsa Bashkia Berat me 20%. Harta aerofotogrametrike e sapo përfunduar do t’i paraprijë hartimit të PP rregullues, dhe i hap rrugë përdorimit të metodave moderne për studimet urbane.


Drejtori i Co- Plan, Dritan Shutina, prezantoi Co-plan si një organizatë serioze dhe me eksperiencë në fushën e  planifikimit urban dhe zhvillimin e Habitatit, kjo organizatë ka përgatitur ndërkohë PP Rregullues në Fier dhe Elbasan, dhe në Berat do të sjellë ekspertet më të mirë në  këtë fushë, të cilët  do të punojnë ngushtë me specialistët lokale për përmbushjen e studimit.


Ai theksoi se pjesëmarrja qytetare është shumë e rëndësishme në të gjithë procesin e hartimit të planit dhe kjo i jep rrugë thithjes  së mendimeve  për këtë plan afatgjatë.


Specialistët e Co-Plan Sotir Dhamo dhe Anila Gjika prezantuan mënyrën se si do të kryhet organizimi i punëve dhe hapat që do të hidhen për arritjen e pikësynimit. Me projektin “Berati i një mbi një dritareve, i një mijë mundësive” hapet drita  jeshile për fillimin e punës për hartimin e Planit rregullues.


Aktorët kryesore në hartimin e PP rregullues do të jenë: Bashkia Berat, Co- Plan (asistencë teknike), ekspertë nga Instituti i Monumenteve të Kulturës, komuniteti, biznesi OJF-të etj.


 Në Bashki peshën më të madhe të punës do ta mbajë Drejtoria e urbanistikës (grupi i punës). Do të krijohen edhe grupet ndërsektoriale, ku do të jenë përfaqësues nga isntitucione të ndryshme, specialistë, ekspertë, etj. Të dy grupet kanë vartësi nga kryetari i bashkisë dhe grupi drejtues.


Në fillim do të kryhet detyra e projektimit (qershor 2006- shkurt 2007), 

e cila përfshin:

- ngritja e grupeve të punës në bashki


- analizë  institucionale


- plani i aktiviteteve


- krijimi i bazës së të dhënave


- vëzhgim social-ekonomik (çfarë mendojnë banorët për zhvillimin e qytetit)


- analiza e situatës.


Plani rregullues është faza e dytë (mars 2007 -qershor 2007), përfshin :


- hartimin e draftit


- legjitimiteti në nivel lokal dhe kombëtar


Plani rregullues do të përfshijë të gjithë elementët: arkitektonike, urbane, ekologjke, demografike etj.


Më pas Prof. Emin Riza përshëndeti projektin e nisur duke theksuar se e rëndësishme është gjithë përfshirja dhe zbatimi i këtij plani rregullues në nivele optimale.

Marrë nga  gazeta “Transparencë”



“Nderi i qytetit”
Dhimitër e  Kozma Dushi

Vëllezërve këngëtarë Dhimitër e Kozma Dushi. Kanë kënduar me nivel profesional dhe pasion këngën qytetare beratase, duke kontribuar në jetën kulturore-artistike të qytetit. Kanë dhënë një ndihmesë të çmuar në përkrahjen e talenteve të qytetit të Beratit. Me pjesëmarrjen e tyre brenda dhe jashtë vendit kanë përfaqësuar denjësisht këngën qytetare beratase.

“Mjeshtër i lulishteve”

Dr. Ymer Berati

Një personalitet i drejtësisë shqiptare, i cili u bë i njohur edhe në një fushë tjetër atë të gjelbërimit. Ai u njoh në mbarë vendin për kontributin e tij në kultivimin e luleve duke u vlerësuar si një Mjeshtër i madh i gjelbërimit.


“Mjeshtre e luleve”

Amalia  Manestro

Amalia Manestro, do të mbetet në kujtesën e qytetarëve si “Gruaja e Luleve”. Punoi me një pasion të rrallë për rritjen e kultivimin e luleve.

Marrë nga  gazeta “Transparencë”

Bruceloza bëhet kërcënuese


Shtohen vatrat e infektuara me brucelozë në Qarkun e Beratit. Janë 5 persona të cilët janë shtruar këtë muaj në spitalin rajonal të Beratit të infektuar me virusin e brucelozës, të cilin e kanë marë nga bagëtitë e imta apo nga përdorimi i nënprodukteve të tyre në kushte jo të përshtatëshme sterilizmi dhe higjeno-sanitare. Dje në spital është shtruar 46 vjeçari Mustafa Goga nga fshati Drenovicë i komunës Kutalli. Goga, i cili ka ardhur para disa ditësh  nga Greqia, ku ka punuar bari me bagëtitë e imta ka shfaqur shënja të sëmundjes dhe është shtruar në repartin infektiv të spitalit rajonal të Beratit. 


Sipas mjekut infeksionist Petraq Ceca janë shtuar rastet e infeksionit me sëmundjen e brucelozës dhe është zgjeruar tashmë vatra e saj. Pesë rastet më të fundit, sipas mjekut infeksionist, janë nga fshati Tapi, komuna Perondi e Kuçovës, nga fshati Veleshnje, komuna Velabisht, Nga fshati Drenovicë, komuna Kutalli  dhe nga fshatrat e komunës Gjerbës në Skrapar. 


Sipas specialistëve të blegtorisë në Drejtorinë Rajonale të Bujqësisë dhe Ushqimit në Berat bagëtitë e imta janë vaksinuar për virusin e brucelozës në masën 30%, por bruceloza zhduket vetëm me eleminimin e kafshëve të infektuara dhe me mbrojtjen e krerëve të rinjë me vaksinim. 


Janë të shumta rastet kur të infektuarët vijnë që nga shteti fqinjë Greqi, ku kanë bërë detyrën e bariut tek pronarë grekë. 

Lajmëtari
Një vizitë në shkollën “Kristo Isak”  
Në një nga këto ditë qershori, në bisedë me bashkëmësuesin tim të së njëjtës shkollë, Jorgji Bendin, që jep ende mësim si i jashtëm në shkollën e mesme “Kristo Isak”, shpreva dëshirën që ta vizitoja këtë shkollë, ku kisha punuar për gati 17 vjet, për t’u njohur me gjendjen e saj dhe veprimtarinë e mësuesve për pasurimin e kabineteve me bazën materiale didaktike.


Ndryshimet rrënjësore të shkollës i vërejta qysh te porta e hyrjes, te oborri i pastruar nga pirgjet me dhe, që kishin mbetur nga koha kur mendohej për tunelet e strehimit në rast agresioni ushtarak borgjezo-revizionist, dhe në veçanti nga mjediset e reja të shkollës.


Edhe pse shkolla ishte një ditë para  përgatitjreve për provimin e maturës, më bëri përshtypje rregulli dhe mirëmbajtja e mjediseve. Asgjë e prishur, e shkarravitur, ngado vërehej rregulli dhe pastërtia.


Trokitëm  në derën e drejtorisë së shkollës. Atje gjetëm shumë nxënës që merrnin dokumentet  për provimet e maturës.  Drejtoresha Afize Skëndo, me buzë në gaz, u ngrit dhe na u lut  që të prisnim pak sa të përcillte nxënësit që kishte në zyrë. E lamë të qetë drejtoreshën dhe filluam të vëzhgonim ç’bëhej rreth e rrotull. Të gjithë ishin të preokupuar për rregullimin e klasave për provimin e letërsisë sipas udhëzimeve të dhëna. Disa të tjerë punnin për rregullimin e kabineteve. Edhe pse viti shkollor kishte mbaruar, puna ende vazhdonte në shkollë. Midis tyre më tërhoqi vëmendjen  puna e bërë nga mësuesi i apasionuar Yzedin Hajdaraj, (autor i disa librave me studime pedagogjike dhe së fundi edhe i një botimi monografik për fshatin Pashalli, që pritet të dalë në qarkullim), për ngritjen e kabinetiti didaktik pedagogjik, ku, siç u vu re, i krijohej  mundësia nxënësve për njohjen e të rejave shkencore në fushën e pedagogjisë si dhe ku krijoheshin kushte për  orientimin e debateve në këtë fushë.


Mësuesi Yzedin Hajdaraj, na tha se puna e tij ende nuk ishte përfunduar. Ai mendonte të pasqyronte në kabinet edhe ndihmesën e studiuesve beratas në fushën e pedagogjisë, si dhe po punonte për krijimin edhe të një biblioteke me botime  pedagogjike në ndihmë të mësuesve të rinj, nxënës të kësaj shkolle.


Po kështu më bëri përshtypje puna e kujdeshme e dy mësueseve në ngritjen dhe mirëmbajtjen e kabineteve me bashkëpunimin e nxënësve, Aurora Bendo për kabinetin e gjeografisë dhe Zyrha Nukaj për kabinetin  e kimisë.  


Më pas, të shoqëruar nga mësues Yzedini, u nisëm për të vizituar, me kërkesën time, bibliotekën e shkollës. Përballë nesh u gjend një mësuese e re. Ajo na shihte dhe buzëqeshte.


- Të më falësh,- iu drejtova,- më dukesh një fytyrë e njohur, po që s’po më ndihmon dot kujtesa.


- Të kam patur redaktorin e vëllimit tim të parë poetik,- m’u përgjigj ajo me respekt. Mësuesit që ishin aty pranë, shprehën habi.


- Ke botuar libër dhe ne nuk dimë gjë?!


- S’m’u krijua rasti që t’ua thosha,- u përgjigj ajo me thjeshtësinë që e dalloje që me vështrimin e parë. 


Ishte autorja e librit poetik “Edha në jetë”, Etleva Bali, nga Ura Vajgurore, ish-nxënëse e shkollës së mesme “Sali Gjuka”.


- Epo kam të drejtë të të mos njoh,- ia ktheva si me të qeshur për të justifikuar veten,- atëherë ishe një vajzë e re, sot je bërë gaxha nuse!


Kur hymë në bibliotekë, më bëri përështypje mjedisi i bukur i të dy dhomave. Por  ndjeva edhe   dhmbje. Nga mijëra vëllime që kishte patur biblioteka kur kisha punuar unë, tani kishin mbetur disa dhjetëra. Gjithçka ishte shkatërruar në vitin e mbrapsht 1997. Mbetej detyrë pasurimi i saj me literaturë të re.

Më tërhoqën vëmendjen disa libra të vjetër. E mora një dhe e hapa. Atje pashë të shkruara me dorën time të dhënat e skedarit të përgatitur prej meje.


Jorgji e kapi veprimin tim dhe tha:


- Edhe pse Agimi ishte në prag pensioni, me këmbënguljen e tij, iu dha një klasë e madhe në katin e dytë dhe atje ai ngiti një bibliotekë të sistemuar dhe të skeduar për të gjitha lëndët që zhvilloheshin në shkollë. Ekipi i kontrollit të Ministrisë së Arsimit, e vlerësoi shumë këtë punë dhe e propozoi për ta dekoruar me Urdhërin “Naim Frahëri” të klasit të parë, propozim që e komunikoi edhe në konkluzionet e kontrollit dhënë në bibliotekën e qytetit, por që  Agimi nuk arriti ta merrte këtë dekoratë. Pseja dihet.


 Më në fund drejtoresha Afize Skëndo e gjeti më në fund kohën e takimit. Pasi na falënderoi për  vizitën, u shtruam në bisedë. Ajo ishte e interesuar për historikun e shkollës dhe për  përgatitjet festës për  ngritjes e saj, që e mendonte ta zhvillonte vitin e ardhëm shkollor. Filluam të kujtonim gjithçka dinim. Ajo mbante shënime. Herë unë dhe herë Jorgji dhamë mjaft të dhëna që na e solli kujtesa e çastit, por  i premtuam drejtoreshës që më pas ta ndihmonim në përgatitjen e këtij historiku.


U ndamë me drejtoreshën dhe me Yzedinin duke i uruar suksese në punën e tyre dhe në provimet e maturës shtetërore, që mbartnin edhe shqetësimin si e para që hidhin hapin në rrugën e shkollës drejt konsolidimit dhe forcimit të saj.


Agim Mehqemeja
Ka pjesë edhe ai që s’ka lindur
Shohim një akt pozitiv të qeverisë Berisha, me strukturat e saj, e sidomos me pronat publike, të cilët vandalët e ardhur, që hipin në pushtet zhvasin sa zhvasin dhe largohen,merren me administrimin e tyre, që e kanë marrë pa meritë. Se po ndodh në të shumtën e rasteve, ku popullsia është shpërngulur, e janë vendosur në zonat urbane, e na del si i huaj në x apo y vend na del me pronë. Vendaliu është pa pronë. Ç’është ky absurditet që ndodh në Shqipëri? Këto ndodhin në bregdet, Tiranë e gjetkë, por nuk ndodh në Skrapar, Tepelenë e gjetkë, sepse familjet e njerëzit e këtyre vendeve janë lënë të shkretë, pra janë zbrazur . Këtu nuk ka grindje për pronat, sepse ata, ato i kanë lënë me dëshirë jo vetëm pronat, por edhe shtëpitë. Këto mendime rodhën shpejt e shpejt pas botimit të artikullit në shtypin qëndror me temë “Golemi në gjendje ddramatike”. Nga ky këndsvështrim në pronat publike, luginat e lumenjve, buzë liqeneve apo brigjeve të deteve: Adriatik e  Deti Jon, kanë pjesë të lindurit  e të palindurit. Kështu duhet vepruar, ndalim të rreptë të ndërtimeve pa bërë studime, që kërkon investim mendor e madhështor, çdo  ndërtim që bëhet në këtë mijëvjeçar të Ri duhet t’i rezistojë kohës 200-300 vjet, seose teknikat moderne na e japin këtë mundësi. Plazhet lihen pis, për të mbiell amulli e të bëhet ç’të bëhet. Dhe qytetari që do të kalojë një ditë plazh, i vënë kufi, barriera, saqë atë e mërzisin, që ai të mos ta vizitojë apo të bëj një ditë plazh në vendin e vet, se kaq e ka mundësinë financiare. Shpresoj të mos ndodh kjo, por të vihen saksione të forta, që çdo pjesëtar i popullit të thjeshtë, t’i krijohet mundësia e çlodhje e të banjos ditore në kuadratin e tij. Qoftë e afërt dita për këta njerëz të thjeshtë. Kjo do të ndodhë dhe arrihet kur luftohet korrupsioni totalisht e në çdo rreze sferike e këtij ngërçi, që ka pllakosur Shqipërinë, që tani kohët e fundit, po zbulohet  e goditet  dita-ditës. Suksese qeverisë!...

Jorgji Bendi
Sa më drejt t’i themi gjërat, aq më shumë vlerë do të kenë

Prej natyre më pëlqejnë replikat, di të mbroj mendimet e mia, ashtu siç di të pranoj dhe të tërhiqem nga forca e argumentit që mund të më parashtojë replikuesi. 


Të nderuarin Stavri Bobo e kam shok e mik. Banojmë në një lagje. E çmoj për misionin që i ka vënë vetes, për t’u hequr pluhurin e harresës atyre njerëzve, që ishin harruar si nga “specialsitët” e fushës ku shkruan z. Stavri, si nga zyrtarët e çdo qeverisje lokale a qendrore, pa përmendur këtu drejtuesit e institucioneve ku kanë shërbyer këta artistë, gjë që duhet ta dinin mirë drejtuesit e të kishin hartuar fondet përkatëse për secilin. Por, duke e patur mendjen te marifetet që duhet të shpikin për të përfituar diku ndonjë fond, të cilin ta përgjysmojnë e të mos përdorin si duhet e sa duhet. E pra, këtë punë po e bën me shumë dashuri ai që ngriti dhe tani së fundmi e ringriti sërishmi ansamblin e këngës qytetare beratase, i përkushtuari Stavri Bobo. Këto që do t’i shkruaj më poshtë mund t’ia kisha thënë gojarisht, gjë që dhe do ta bëj, sepse mund të flasim më gjatë e të themi dhe ndonjë gjë që nuk do të jetë e nevojshme që ta dijë gjithkush, se mund të ketë të bëjë me gjëra intime që gjithkush i ruan për vete, të treguara nga shokë e miq, që sot nuk jetojnë më, por që ia kanë besuar dikur.


Shkrimi për “Paganinin” beratas, kështu e thirrnin në Tianë e kudo ku shkonte e luante, kur estrada jonë jepte shfaqje. Çka thotë e shkruan z. Stavri janë të tëra të vërteta. Madje jo të gjitha janë thënë ashtu siç duhej të thuheshin. Gjëja që më bëri të shkruaj publikisht, është se të rinjtë tanë, që nuk e kanë njohur se ç’ishte komunizmi, se kë ngrinte ai në piedestal, e kë bënte që t’i harrohej emri e  fama, përpos filmave, ku i bëhen elozhe komunizmit, shkrimet e disa publicistëve po i përforcojnë. Do të ishte jo e drejtë, por e domosdoshme t’i mëshohej me forcë se si i trajtonte komunizmi dhe partia, kur sekretarët  e parë, apo ata të organizatave, ishin injorantë e nuk kishin haber nga arti. E pra, ky “Paganin” beratas, u përjashtua nga orkestra e pallatit të kulturës, sepse i ati i tij Papa Theodhori i “kishte shërbyer” fashistëve! Nuk është e vërtetë se Thanas Lako kërkoi të punonte si kamerier se dinte të bënte çdo punë, por se atë punë i ofruan. Drejtimin e rretheve të muzikës ia ngarkonin jo se kishin besim, por nuk kishin kush t’i drejtonte këto rrethe. Gjatë luftës së klasave, ata që ishin anëtar të Partisë së Punës, nuk i flisnin me gojë e jo ta merrnin në mbrojtje, paçka se ishin njerëz të afërm të tij. Pikërisht këto duheh të mësojnë brezat e sotëm. Ta dinë se ç’ka bërë komunizmi, se nuk ka ndërtuar e hapur vetëm kanale me të burgosurit, por ka humbur kot qindra talente e figura të artit e të shkencës. Pa mendoni pak për atë plakun qorr, që këndon te filmi “Skëndërbeu”, kush është? Pse u ndalua filmi të shfaqej për 10-15 vjet me radhë? Sepse ai që këndonte ishte “armiku i popullit”, pasi që la nam në skenat e botës, “Shaljapini” i muzikës  shqiptare, Lukë Kacaj. Po kështu, në formacionin orkestral u hoq violina, sepe asaj i binte Thanas Lako e jo se u hoq violina nga formacioni, u hoq Thanasi nga orkestra. Këto sot duhen thënë, ta dinë të gjithë se si ishte e vërteta. Në Amerikë po ngrihet një muze i madh për të treguar  krimet e bëmat e komunizmit. Ne shqitparët, kemi se çfarë t’i tregojmë, jo vetëm botës, por në radhë të  parë nipërve e mbesave, fëmijëve tanë. Mos harroni se një muzikante po kaq e madhe si Thanas Lako, ka qenë dhe Ëngjëllushe  Borshi, banore e lagjes Goricë. Po kështu, ka qenë dhe një aktore e madhe Sheriar Vrioni. Komunizmi bëri që këto dy talente të fikeshin, kur sapo kishin filluar të ndriçonin. Shpresoj se miku dhe shoku im, zoti Stavri Bobo do të më mirëkuptojë.

Bujar Orizaj
Në përgjigje të rubrikës “Mendimi i qytetarëve”

Numri një i bashkisë, të jetë vërtetë njëshi i qytetarëve beratas

Fillimisht ju përgëzoj për merakun dhe interesimin që tregoni për atë se si duhet e kush duhet të jetë qytetari numër një i Beratit. Ai që do të drejtojë  qytetin për 3-4 vitet e ardhshme (sido të vendoset nga Kuvendi). Së dyti, më falni nëse dua që t’ju sugjeroj që, në mënyrë që rubrikës t’i jepen përgjigje për të njëjtat pyetje e jo të hallakaten me përgjigje të  përgjithshme e duke bërë hartime me patriotizma e tema politike. Prandaj mendoj se qytetarët t’i përgjijgen këtij pyetsori:


1. Si duhet dhe kush duhet të jetë qytetari i parë i Beratit?


2. A duhet të jetë patjetër  anëtar i ndonjë partie? Nëse PO, përse? Nëse JO, përse?


3. Çfarë profesioni mendoni se duhet të ketë për ta kryer sa më mirë këtë detyrë?


4.Cili nga bashkëqytetarët tuaj mendoni se mund të jetë kryetari i ardhshëm i bashkisë së qytetit tonë?


Së treti, ja mendimi im për rubrikën tuaj:


1. Kreu i ri i bashkisë, duhet që patjetër të jetë qytetar autokton, i lindur e i rritur në këtë qytet, së paku dhe babai t’i ketë lindur në qytetin e  Beratit. të ketë  pasur prona dhe ta quajë atë të shenjtë. Të mos ketë vese të këqija, si alkoolist, bixhozxhi, qylaxhi, të jetë i pakorruptueshëm, të ketë iniciativë, të dijë të marrë vendime që duan kurajo  e trimëri. Të dojë e të respektojë vetëm ligjin. Ta dojë qytetin si shtëpinë e tij dhe ta ndiejë veten si kryetar i një familje të madhe. Të jetë njëlloj për të gjithë e të mos shikojë përkatësinë partiake as të nëpunësve që do të marrë e as të atyre që do t’i  shkojnë për hall.


2. Nuk ka rëndësi nëse është ose jo anëtar i ndonjë partie. Por duhet që të jetë me bindje të djathta. Në momentin që do të hipë në karrigen e kreut të bashkisë, të harrojë se kujt partie i ka përkitur (nëse ka qenë anëtar i ndonjë partie).


3. Kreu i ri i bashkisë, mendoj se duhet të ketë mbaruar shkollën e lartë, e të jetë i diplomaur në ekonomi, ose në inxhinieri. Dhe profesioni i një juristi  mund të ishte  i përshtatshëm. Ai që do  që të zgjidhet qytetari numër një i qytetit, duhet patjetër që të jetë me banim në këtë qytet. Të mos jetë  i importuar dhe nëse është beratas, por ka ikur nga ky qytet. Dhe sikur të jetë asi i asave, por që në ditët e vështira për qytetin, pa qetësinë e tij, nuk na duhet një i tillë. Të japë fjalën se dhe pasi t’i ketë përfunduar mandati, të mos ikë nga qyteti ku ka lindur, të paktën për një pesëvjeçar.


4. Ai që i plotëson këto kërkesa, unë mendoj se është një djalë nga një familje autoktone beratase, biri i ndershëm i një babai e nëne  të ndershëm, është nëj djalë që zbukuron qytetin dhe na përshëndet dhe e përshëndesim çdo ditë, ky është inxhinieri i  i apasionuar  pas punës dhe i preokupuar për mbarëvajtjen e qytetit, ai që drejton me sukses Ndërmarrjen e Gjelbërimit, Baftjar Kafexhiu.


Për kryetarin e këshillit të qarkut, kam këtë mendim. Dhe ai duhet të jetë beratas, por jo domosdoshëmrisht i lindur në qytet. Të ketë po ato karakteristika morale si dhe ai që duhet të jetë në krye të bashkisë. Në arsimin e përfunduar mund të shtohet dhe ajo e mbarimit të shkollës së lartë për agronomi.


Ndërsa, për anëtarët e dy këshillave kam këtë mendim:


Të mos zgjidhen militantë të partisë, që sabotojnë e bojkotojnë çdo nismë, sepse i urdhron partia. Të mos kenë pengesë as moshën, madje as mosha e tretë, sepse aty në këshilla ka “të rinj” që për nga idetë e fantazia kanë dalë në pension prej kohësh. Në këshilla duhet të ketë njerëz të pjekur. Qyteti ka nevojë për mendje e jo për muskuj e forcë. Mendoj se shtohen persona që kanë haber dhe i duan si sportin dhe kulturën e artin, pa përjashtuar specialsitët e ndryshëm të çdo fushe, por jo të mbushen këshillat me specialsitë , thua se do bëjnë  konkurse diturish. Për të gjithë anëtarët e këshillave, kërkesat morale të jenë si ato për kryetarët e bashkisë e të qarkut. 

Unë i dhashë mendimet e mia, ju vëllezër beratas çfarë mendoni?

Bujar Orizaj, pensionist

Ani, ani, qeshu palaço!
Telenovelat pesëqindpjesëshe janë shembullzimi më i mirë i artit të rëndomtë që do të përthithë vëmendjen masive. Telenovelat (lexo: arti mediokër) janë sot popullore, shumë popullore. Aq të shitura sa edhe disa gazeta të profilizuara në këtë kah japin një javë përpara ndodhitë e koklavitura të personazheve për publikun ndërkohë që TV-të nuk reshtin së reklamuari ato gjatë gjithë ditës. Kësisoj publiku sheh telenovelën e paralajmëruar me po atë etje patologjike që lexon atë në gazetë. Shikuesi shqiptar jeton çdo ditë jetën e personazheve të servirur allasoj duke u mbërthyer para ekranit. Po të hedhim një vështrim të shpejtë në skemën fabuleske të këtyre telenovelkave ka pak ose aspak ndryshim: Dy personazhet kryesorë dashurohen me sho-shoqin, por nuk e realizojnë dot dashurinë e tyre. Rastësia sjell që ata të martohen mirëpo ata ndjehen prapë të dashuruar pavarësisht nga pengesat e panumurta që u dalin. Sa bashkohen ndahen, sa ndahen bashkohen. Shkurt e shqip s’ka burrë nëne që i bashkon këta dy dashnorë. Edhe gratë e tyre i shkojnë me ndonjë tjetër lëre pastaj kur dy personazhet kryesore takojnë ish- të dashurit e trye, medet kujtimet i vënë përparë e ato nuk dijnë t’i bëjnë hall vetes. Formohen kësodore lidhje treshe, katërshe, ose pesëshe të hallakatura dhe ngjarjet janë aq të paparishikuara, sa kurrë nuk mund të thuash se x personazh ka x identitet, pasi fare mirë mund të zbulohet pa dashur, sigurisht krejt rastësisht, se ke dy baballarë ose burri i motrës së y personazhi, të shkojë me ish- gruan e këtij të fundit pas së cilës është i dashuruar një kolegu i saj, një djalosh i ri dhe simpatik, i cili shkon me të ëmën e tij ose .. ose.. po të citojmë titullin e një tregimi të Migjenit, mirëpo ku arti migjenian dhe ku ai i telenovelave: Hane shan, hane Bagdat! 

Mund të thuhet se gjithë këto personazhe bëjnë atë që nuk duan, a thua se nuk kanë shpirt e zemër dhe kjo sepse nuk e kanë në dorë vetë fatin e tyre, por si duket miza fluturon poshtë tek skenaristi që si duket duke pasur parasysh nivelin e publikut që ndjek telenovela të kësollojshme ka përgatitur sipas kokës festen. Intriga i ngjan një labirinti kaotik, i cili zgjatet e zgjatet pa fund. I kërkojmë ndjesë lexuesit për këtë zgjatje tonën, por nuk kemi ç’bëjmë. Bota që ato të ofrojnë është kaotike. Gjithmonë ka një grua që do ta ketë dikush, një firmë fitimprurëse që do ta ketë dikush, një fëmijë që do ta ketë dikush, problemet e pronësisë nuk janë të pazgjidhura vetëm në Shqipëri! 

Shkalla e motivimit artistik tek to është e paarsyetuar, zgjidhjet e konfliktit të gatshme, korniza subjektore e njëjtë dhe e imitueshme, apo thënë më modernisht e klonizueshme (megjithëse aspak i gëzueshëm si fakt), deri në neveri. Kompozicioni i shkapërderdhur, personazhet si manekinë të telekomanduar. 

Po më e pabesueshmja është se publiku me kokë të rrokanisur dhe i zhdëpur nga qindra pjesë që i sheh me merakun më të madh i beson edhe skena të atilla ku një personazh për të cilin merret vesh se ka vdekur (po si vdiq, si pati zemër ta bëjë këtë duke e ditur se pikëllimi mbulon shtëpitë e njerëzve), kthehet tek familja e saj me identitet të ndryshuar e thjeshtë me një model të ri flokësh, por megjithatë nuk njihet që nuk njihet nga familjarët! Hajde ndryshim hajde. Këndonjësi besoj e ka parasysh filmin “Kthim në Iden” ku personazhi kryesor rikthehet tek familja e saj me identitet të ri, por me një pamje kryekrejet tjetër, të besueshme, të panjohshme e jo si personazhi i telenovelkës sonë që s’ka ndryshuar fare a thua se publiku ynë është prej budallenjsh dhe e han edhe këtë kokërr ulliri. 

Kaosi i receptuesit 

Sidoqoftë që publiku ynë edhe nuk e han, s’mund të themi, ngase menjëmend duhet ditur se kur mbaroi “Paloma”, thonë se në shumë qytetfshatra të Shqipërisë sonë heroike është bërë festë e madhe a thua se populli kishte votime. U martua Paloma me Diegon! Lajmi i madh u përphap anembanë atdheut tonë. Zemrat e shikuesve u çuan peshë prej ngazëllimit. 

- Po si? A është e vërtetë? – pyesnin me ankth atëkohë njerëzia duke mos e besuar se më në fund erdhi Dita e Palomës dhe do të bëhet Shqipëria! Paloma u pagëzua Rudina e Top Chanel- it që disa nga këto shikonjës i thonë shkurt Top-Qeni. Paloma u pagëzua edhe  gazeta e asoditshme. Paloma u pagëzuan dhjetëra bebe në maternitetet tona e u gëzuan nënat që lindën atëherë... Qenë me fat, shumë me fat. Procesi i palomizimit të Shqipërisë ecte krahpërkrah me sukseset pesëvjeçare të qeverisë. Po në këtë kohë disa shoqe që linin kokë për Palomën, formuan edhe një shoqatë telenovelkash. Bukur mirë! 


Shikuesi me strukturë shpirtërore infantile, trubjerrë prej kotësisë, lektiset pas personazhesh hamngjitëse. Këtu në hiçmoskundin tonë antiarti serviret çdo ditë duke e fyer publikun me anë të BBF-së (Baltos-Bjerr-Fundos), asofarë këngësh mejhanesh e kabaresh që e përçudin shijen e tij. Këngë të kopjuara keq, të shpërfyturuara dhunshëm pra “të sukseshme”! Importimi i një arti të tillë është kërcënues dhe rrezik për qytetarët, pasi e shprish shijen e tij estetike. Në Tiranën e këtuhit, tash një këngëtare e llojit të naltpërmendur ka edhe linjën e vet erotike që fillon me 0900. Këto janë idhujt-përëndi moderne, ku gjeneratat e adoleshentëve shfryjnë frustracionet e tyre seksuale. Shihni reklamat gjigande nëpër provincopolin tonë (disa i thënkan metropol). Kudo të del parsysh arti  i këngëve të tipit “Ti nuk di me ma lyp”. Mos e dhëntë Zoti që t’u bëhen reklama të tillë shkrimtarëve apo artistëve “të paditur” për ekzistencën e një arti të tillë. Ky është totalitarizmi i tregut që përmend U.Ecco. Arti e përdor tregun për të promovuar vetveten, por kur i jep atij palcën e vet të të qenurit, atëherë thjesht shndërrohet në mall për t’u prodhuar e shitur në seri. Është pikërisht ky lloj(anti)arti që sponsorizohet, përkrahet, popullarizohet, mediatizohet, brohoritet. Antiarti na ngërdheshet çdo ditë mu para syve tanë me tërë arrogancën e vet të suksesshme në një bërllok të bollshëm . Ani, ani qeshu palaço!

Nga 

Granit Zela
Emocionet e Kampionatit Botëror të Futbollit, sjellin një kampionat kombëtar futbolli për moshat e reja

ProCredit mundëson “Turneun e Futbollit për të rinj”
Në vetëm pak ditë 32 skuadrat më të mira të futbollit në botë po ndeshen për titullin e kampionit të botës. Ndërsa në vetëm 14 ditë, 700 të rinj të grupuar në 48 skuadra u ndeshen për titullin kampion të vendit. 


Për të sjellë më afër emocionet e Kampionatit Botëror, si dhe për të qenë në qendër të evenimentit më entuziazmues futbollistik ProCredit Bank mundësoi realizimin e “Turneut të Futbollit për të Rinj” në bashkëpunim me Ambasadën Gjermane në Tiranë dhe Federatën Shqiptare të Futbollit.


Ndeshjet eliminatore u zhvilluan më 3 qershor në Durrës, më 7 qershor në Tiranë, më 10 qershor në Shkodër dhe më 13 qershor në Elbasan, ku morën pjesë 48 skuadra me më shumë se 700 lojtarë të tri grupmoshave 15, 17 dhe 19 vjeç. Nga këto ndeshje dolën 12 skuadra finaliste me të rinjtë që treguan angazhim më të madh dhe aftësi të mira sportive.


Ndeshja finale u zhvillua ditën e shtunë më 17 qershor 2006 në Tiranë në stadiumin “Selman Stërmasi”. Ndërsa, gjatë paradites ndeshjet  çerek dhe gjysmëfinaleve u zhvilluan në ambjentet sportive të Federatës Shqiptare të Futbollit në Kamëz. 

Në ceremoninë e organizuar në stadiumin “Selman Stërmasi” në Tiranë, rreth orës 20.00, u shpërndanë kupat dhe çmime të ndryshme, ndër të tjera dhe një top futbolli me autografet e skuadrës kombëtare gjermane. Në përfundim të këtij aktiviteti të sukseshëm për të ftuarit, organizatorët dhe lojtarët, në stadium iu ofrua edhe një kokteil. Njëkohësisht, ProCredit Bank për të gjithë finalistët dhuroi 360 bluza dhe kapele, si dhe për skudrat fituese 33 çanta sportive me logon e bankës.


I pranishëm në ndarjen e çmimeve për skuadrat fituese ishte edhe Drejtuesi i Sektori Ekonomik në Ambasadën Gjermane në Tiranë Jörn Beißert, Shefi i Sektorit  të Futbollit  Amator në Federatën Shqiptare të Futbollit Millan Baçi dhe Drejtoresha e Departamentit të Marketingut në ProCredit Bank, Blerta Gazidedja. 


Sponsorizimi i këtij aktiviteti kulturor është në vazhdim të politikës së ProCredit Bank për t’i shërbyer klientëve dhe komunitetit në Shqipëri. Banka jonë vazhdimisht përkrah zhvillimin e aktiviteteve të ndryshme me karakter edukativ, social dhe kulturor, për mbështetjen dhe zhvillimin e vendit, të komunitetit, artit, kulturës, sportit etj, me qëllim për të qenë sa më afër të gjithë klientëve të saj. 


“Angazhimi ynë nuk behet për ndonjë arsye të veçantë, por thjesht sepse ky është misioni i ProCredit Bank në Shqipëri dhe në 19 shtetet e tjera, për të qenë një bankë e hapur për të gjithë “, shprehet Drejtoresha e Marketingut, Blerta Gazidedja.
Një udhëtim në Maqedoni

Bitola, i ngjet Beratit. Këtë vlerësim i kanë dhënë pak a shumë vizitorë që kanë parë nga afër qytetin e Manastirit, që sot është pagëzuar  Bitola. Një qytet me popullsi prej 125 000 banorësh, pa kala, por në mes me një lumë, i cili ndanë qytetin mesjetar me kishë e xhami. 

M’u krijua mundësia ta vizitoj me ftesë të disa miqve të familjes sime. Mikpritja ishte traditë. Kjo spikati qysh në doganën tonë e në doganën e Strugës. Rreth orës 9.00 në doganën  e Maqedonisë u paraqitëm para një  gruaje police rreth të 30-tave , e cila na foli maqedonisht. Ishte përshëndetja e tyre, por ne s’e kuptuam dhe unë ngrita supet. Atëherë ajo foli shqip dhe na pyeti se në ç’qytet do të shkonim.

I gëzuar, se vajza e doganës foli shqip, ia prita: 


-Po fol, moj e uruar! Shqiptare je ti? 


- Po,- na tha,- sot e kemi ne turnin,- dhe vuri buzën në gaz.- Mirë se erdhët! 


- Jemi nga Berati,- i thashë dhe do të shkojmë për Bitola. 


Mbasi iu përgjigjëm disa pyetjeve të thjeshta, na sqaroi që të paguanim nga 10 euro secili, pagesë që zëvendësonte vizën. Morëm vulën e dolëm në tokën maqedonase. 


Disa shoferë taksie shqiptarë -maqedonas na drejtohen:


-Urdhëroni. Për ku shkoni?


 Mbasi i sqaruam se prisnim makinën e miqve  punë minutash, ramë në bisedë me njërin prej tyre. Quhej Petro. E kishte bërë rrugën e Durrësit me makinë para 20 vitesh. Sillte patate. 

-E pëlqej shumë edhe Beratin, i ngjet  Bitolës nga kishat e shumta e shtëpitë, zakonet e traditat. Më parë thirrej Manastir, qytet i bollëkut. 

Nga fjalët e ëmbla që thanë për qytetin tim të lindjes, i fala një libër.


Pas 30 minutash u ndamë miqësisht sikur të  ishim njohur edhe më parë. M’u duk sikur ishim në Pogradec. U nisëm drejt qytetit. Rrugës Mitkoja e Maria na shpjeguan për qytetin, për Strugën e më pas për Ohrin. Duke vazhduar rrugën për në Bitola, pamë toka të punuara, të qëndisura nga duart e arta të fshatarëve.


Iu afruam qytetit. Qyteti shtrihej poshtë një vargu kodrinash, ndahej nga një lumë, që kalonte poshtë një shtrati të disiplinuar. Në çdo 100 m kishte nga një urë, të cilat bashkonin dy pjesët e qytetit. Përpara na u shfaqën  lagjet e  vjetra, që quheshin Manastir, me arktekturën e shtëpive, rrugëve të ngushta të asfaltuara e në kthesa vendosur semaforë, dyqanet me qepena druri e shtëpitë me  numra nëpër dyer, emra rrugësh, lulishte shumë të bukura me lule shumëngjyrëshe. 

Kur mbërritëm te porta, na pritën miqtë me traditën e tyre shqiptare: 


-Urdhëroni, bujrum, mirëseardhët! 

Ata ruanin gjakun e pastër të Shqipërisë së Jugut. 


Familja e mikut ishte në mes familjeve muslimane shqiptare. Ata shkonin në harmoni. Kjo më ra në sy në mbrëmje. Erdhën e na takuan me mirëseardhjen tonë. Kjo traditë ruhet edhe sot në Berat. Nga ngrohtësia që na krijuan m’u duk sikur isha në shtëpinë time se  folëm e u përshëndetëm të gjithë shqip. Kjo më gëzoi pa masë. Gjatë bisedës mësova se babai i djemve e kishte  prejardhjen nga Prespa dhe kulloste bagëtitë.  Kur ishte i vogël zbrisnin me babanë e xhaxhallarët në tokat e Myzeqesë. Andej nga Kavaja na  mbetën edhe ca nga tanët,  si fisi Buli e Simaku, që janë të nderuar e të respektuar, si Berti Simaku e Todi Buli. Origjina e tyre është vllahe nga Prespa. Flisnin me shumë nostalgji për Shqipërinë. Sado xha Spiroja kishte kaluar 85-vjetët, ai kalonte për bukuri me bashkëshorten Lubi dhe nuk i trembeshin pleqërisë. Rronin si do Zoti në pronën e tyre. 

Të nesërmen miqtë e mi na  shëtitën nëpër qytet. Mbasi mbaruam vizitat në të afërmit e tyre, vizituam kishën e Shën Konstandinit të Madh, xhaminë në qendër që e kishin kthyer në muze të Luftës Nacionalçlirimtare, sahatin që ngrihej mbi kishë, të cilën e kishte ngritur gjermani dhe që çdo një orë binte kambana, e cila gjallëronte qytetin me këmbimin e saj. Më pas kaluam afër një ure dhe soditëm lumin e pastër e të freskët. E kaluam urën dhe u futëm  në pjesën tjetër të qytetit, ku lartësonin pallate shumëkatëshe, vila të bukura e në qendër kulla binjake 25-katëshe që tregonte qytetitin e ri të Bitolas moderne,   harmonizuar me  lidhjen e urave me pjesën tjetër të Manastirit. Vizituam edhe stadiumin e bukur 25 mijë vendësh, anekset e grupmoshave. Me kërkesë të një të riu nga Berati, u takuam edhe me një trajner, pavarësisht që trajnonte të rinjtë. Ai, pasi e dëgjoi 19-vjeçarin, i hodhi një top,  e pëlqeu dhe na tha që paskeni trajner të mirë. 


- Nëse të pëlqen në ligën e II të Bitolës paraqitu në gusht, kur fillon testi,- foli ai miqësisht.  U ndjemë krenarë nga vlerësimet e rastit të një trajneri maqedonas. Na ra në sy se çdo grup moshe kishte dhomat e zhveshjes, dyshe e trajnime ushqimore e veshje gratis.


Biseda shkoi këndshëm, folëm shqip se ai na tha që këtu në këtë qytet ka shumë pakica kombëtare, por 70% janë shqiptarë vendas. Kishte dëgjuar për Beratin dhe kishte shumë dëshirë ta vizitonte së bashku me ekipin e tij të të rinjve privatë. Ia pëlqeva dëshirën dhe i thashë se do ta prisja e do ta shoqëroja për aq ditë që do të rrinte në Berat.  


- Mund të realizohet edhe një takim miqësor me të rinjtë e “Tomorit”, i thashë. 

Iu bë shumë qejfi nga sinqeriteti im. 

-Do të kudjesem për hotel, por gjithmonë me shpenzimet tuaja se unë jam pensionist. 

Qeshi.


- Djemtë vijnë si turistë  3-ditorë, mos ki merak. Kështu u ndamë me njëri-tjetrin duke shtrënguar duart fort. 


Mbasi u larguam nga mjediset e stadiumit, u përballëm me një pyll të dendur që ishte  vendçlodhës i pensionistëve. Vërtet një ambjent çlodhës, me stola shumëngjyrëshe, ku argëtoheshin e loznin domino, apo letra. M’u kujtuan dy lulishtet tona. Vërtet të bukura, komode, por me një ndryshim, me pemë të larta si një pyll i vërtetë. Për pensionistët e Bitolas kishte në këto ambjentet çlodhëse vende ku tregtoheshin pije freskuese apo çokollatë, gjë që s’e gjeje në lulishtet tona.  Këndi i lojërave të fëmijëve ku bënin xhiro me biçikletë ishte i veçantë.  Dukshëm në ballë shtriheshin  lapidarët e qytetit, ku preheshin dëshmorët e luftës e rilindasit e tyre. Për çdo lapidar kishte një pemë të lartë,  rrethuar me lule shumëngjyrëshe.


Të nesërmen ishte e diel, ora 9.00 në mëngjes, pimë kafe në Bar-muzeu. Papritur dëgjuam një zhurmë orkestre. Një daulle e një klarinetë e shoqëruar me  fizarmonikë. I pyeta çfarë feste kini. Ata  qeshën. Është dasmë shqiptarësh. Ata i ruajnë zakonet. E marrin nusen me karrocë, e shëtisin në qendër. Punonjësi i shërbimit të trafikut i lejoi të marrin vallen. Fëmijët me jelekë të qëndisur me fije ari ku nga pas spikatnin shqiponjat dykrenore . Populli përreth duartrokiste nusen e dhëndërin që po kërcenin bukur. Shumë mirë që e ruajnë traditën. Dukej si një koncert i vërtetë. Në tavolinë kishim edhe maqedonas, të cilët flitnin me respekt për dasmat shqiptare. Ky qe një rast për një bisede të këndshme. Një viti më parë i kishte vizituar një grup folklorik vlleh, nga qyteti i Kavajës, drejtuar nga Todi Buli e Koli me orkestrinën popullore të traditës së tyre. Koncerti u pëlqye nga të pranishmit dhe kur mbaroi, qytetarët vendas i ftuan të flinin në familjet e tyre, pavarësisht se ata kishin zënë hotele. Kjo ishte mikpritja ballkanase. 

Josif Mio
Sokol  Muhadri është kosovari që përjetoi persekucionet sa në Kosovë, aq dhe në Shqipëri, larg vendlindjes. Provoi fyerjen e të qenurit armik i popullit, ndërkohë që shpirti i tij fluturonte nga e ardhmja. E priti lëvizjen demokratike me lot gëzimi, por, duke provuar katrahuren komunistë të 97’, mori arratinë për në Gjermani. Atje punoi  për t’u mësuar  gjuhën shqipe fëmijëve shqiptarë, organizoi edhe festime e takime artistike e teatrore për kultivimin e ruajtjen e traditës dhe rritjen e krenarisë kombëtare. Dallgët e çuan në Amerikë. Edhe këtu  nuk qëndroi vëzhgues. Aktiviteti i tij kryesor mbetet ai për përgatitjen e Festivalit të 15-të Shqiptar. Në gazetën “Iliria, numër pas numri, shprehu qëndrimet e tij qytetare, kombëtare shqiptare.

L. Spahiu

Ne jemi shqiptarë...flasim shqip...
Buzë Hadsonit, lumë gjigand, që mbi shpatullat e kaltëra mban shumë ngjarje të mëdha të historisë së lavdishme të SHBA-së, ngrihet Uestcesteri (Westchester), rrethinë e Nju-Jorkut, ku mbizotëron  qetësia e veshur me lule. Lindja dhe perëndimi i diellit krijojnë peizazhe të mrekullueshme.Vilat dhe rrugët e bukura që shkëlqejnë nga pastërtia flasin për begatinë, kulturën dhe shpirtin punëtor të banorëve të  kësaj ane. Parqet e shumta me drurë dekorativë, ku në kohën e lirë shëtisin me qindra qytetarë të moshave të  ndryshme, janë vende  ku të qetësohet shpirti dhe të frymëzojnë  për t’u dashuruar dhe vlerësuar jetën.


Një nga rrugët kryesore të qytezës quhet Mein Strit (Main Street). Në këtë rrugë organizohen shumë festa të bukura nën tingujt e muzikës. Kudo valëviten flamuj e banderola. Njëra nga festat që u zhvillua këto ditë quhet (Ferry Fiesta) d.m.th festa e Ferrisë e një lagjeje të qytezës. Kaloj kësaj rruge të veshur me lule. Në sytë e njerëzve shkëlqeu gëzimi e lumturia. Në qendër të lagjes  më shkojnë sytë te një banak i veshur me të bardhë, ku mbi 7 adoleshentë të bukur si drita, të veshur me kanatiere të bardha, ku shkruhet me shkronja kapitale “Katrina”, tregtojnë këto për 10 dollarë copën.


Mbishkrimi në kanatjere më tërhoqi vëmendjen. Tanimë  “Katrina” ka bërë  bujë jo vetëm në Amerikë, por në tërë botën. M’u parafytyrua Nju-Orleansi i mbytur në ujë. Më dolën përpara syve brigjet e Azisë Jugore ku uraganet muarën me qindra mijëra jetë njerëzish. Në mendje më erdhi fusha e  Lezhës që shpesh përmbytet nga  Drini. Me këto mendime u gjenda pranë  banakut të bardhë. Një vajze rreth të 11-tave më drejtohet në anglisht, “ten dallërs for the  victmës of Katrina”. Në këtë  moment, i  dëgjoj dy djemë që flisnin shqip edhe këta të ekipit që shisnin kanatiere. 

U them: -Po ju flisni shqip?!” 

Fëmijët të lumtur më përgjigjen: 

“Po ne jemi shqiptarë, jemi nga Tuzi, ka edhe nga Ulqini, nga  Gusia, jemi shqiptarë. Ne këtu kemi lindur, po jemi shqiptarë.


-Po ju? -më pyesin. 

-Jam shqiptar dhe unë. 

-Ju po e flisni bukur shqipen, - më thotë një vajzë e vogël. 

-Po,- i përgjigjem, - unë jam shqiptar, jam mësues  i gjuhës shqipe, po më gëzoni shumë. 

Fëmijët prezantohen: Artina Sinanaj 14 vjeçare, Melinda Çelaj 15 vjeçe, Violeta Nikçi 10, Arlinda Sinanaj 10, vëllezërit Bekim dhe Veton Sinanaj 10 e 11 vjeç. Këtu  kishte dhe fëmijë të tjerë. 

-Janë amerikanë, janë  miqtë tanë, po shesim së bashku. 

Ndërkohë Melinda Çelaj më thotë: 

- Po punojmë që t’i ndihmojmë  viktimat që shkaktuan “Katrina”, “Ofelia” dhe uraganëve të tjerë. Kemi detyrime ndaj Amerikës. Amerika është atdheu ynë, siç është Shqipëria, siç është Plava, siç është Gusia. Eja mësuesi ynë, eja pi diçka, ha diçka, këtu e kemi restorantin tonë quhet “Mimoza”. Mimoza shqiptare, këtu në Dobbs Ferry.


-Dëgjo, mësues bashkëmoshatarët tanë në Nju-Orleans, në Luziana, në Texas janë keq, ato i ndihmuan gjithë populli amerikan, edhe ne po bëjmë diçka, të vogël ndoshta. Amerika i ka ndihmuar shqiptarët, kujto Kosovën tonë, kujto Shqipërinë, kështu më kanë mësuar prindërit. 

Ndërkohë sikur mbinë  nga toka djem të gjatë, si lisat e  bjeshkëve tona:


-Jam Ben Çelaj, vetëm 6 muaj kam qenë kur prindërit më kanë sjellë këtu, ja  ku është Xhavolini, Sejdiu, Igbalia, nëna e  fëmijëve është nga Hoti, po këtu ka lindur. 

Të gjithë nxitonin të më takonin e flisnin me mua.  

Beni tregoi :- Kam  mbaruar për biznes, ndihmojmë çështjen shqiptare përmes Këshillit Shqiptar-Amerikan (NACC/Nacional Albanian Consil). I kemi ndihmuar bashkatdhetarët që të integrohen në jetën amerikane. Kemi  ndihmuar Kosovën e Shqipërinë. Këta janë fëmijët tanë. I kemi edukuar me dashurinë  për gjuhën shqipe, me dashurinë për  viset e atdheut tonë, me dashurinë e respektin për Amerikën dhe popullin amerikan.


Mandej Beni më tregon pak për historikun e “Mimozës”.

- Ah, more mësues, ai që e ka shkruar emërtimin e lokalit, e ka gabuar vetëm një shkronjë, në rrokjen e  fundit në vend që të shkruante “Z” e ka shkruar “S”. Mirëpo për ta bërë korrigjimin, më duhet të ndërroj tërë dokumentacionin. Më ka prishur punë. 

Ndërsa Beni flet me mua, si në ekran më shfaqet  udha e  historisë  që ka bërë gjuha jonë. Më parafytyrohen martirët e gjuhës e të shkronjave  shqipe, më dolën përpara Jani Vruho, Dhaskal Todri, më parafytyrohen rilindasit tanë të mëdhenj, më duket se shikoj Petro Ninin, më del  përpara Mjeda dhe Fishta, përulem dhe i falenderoj motrat Qiriazi, të cilat edhe sot i kontribuojnë atdheut e popullit. Më shkon mendja te shkollat e Kosovës, te fëmijët e helmuar, te Universiteti i Tetovës që mbijetoi me sakrifica.

 
-Je prekur, o mësues, - më  thotë Beni,- po hajde ta pimë një kafe te “Mimoza” jonë. 

Në këto fjalë afrohet një fizarmoniçist. Fëmijët fillojnë e këndojnë. Këngës së tyre i bashkohen të gjithë.


-Eja të gëzojmë, o mësues, në këtë festë të lagjes Dobbs Ferry. Ne jetojmë në një vend mik. Amerika është shtëpia e gjithë botës e në veçanti edhe shtëpia e shqiptarëve. 

- Zoti e bekoftë Amerikën, -u them,- e  ju punë të mbarë djem! 

Fëmijët vazhdonin të shisnin kanatjere për të ndihmuar zonat e goditura nga uraganët. Unë ndahem  miqësisht me këto fëmijë e prindër shqiptarë dhe mendoj krenar se nipërit e mbesat e nënë Terezës, nderet i kthejnë me ndere, dashurinë me dashuri, mirësinë me miqësi dhe kjo na bën të lumtur.

Sokol Muhadri
Bisedë me vdekjen

“Të plakesh, nuk do të thotë tjetër në fund të fundit, veçse të mos trëmbesh më nga e kaluara”,






S. Cvajg

Kisha kohë që s’kisha qenë në varreza, prandaj më lindi një dëshirë e    brendshme për të vizituar varrin e nënës. Ndofta është mosha që ma imponon këtë dëshirë, se kur je i ri pak të bije  ndër  mend se ka vorreza ku prehen të qetë njerëzit e tu të dashur. Tek e fundit ajo është banesa e  detyruar e çdo njeriu. Sikur njeriu në çdo moshë të mendojë se ka vdekje, nuk do të bënte keq kurrë në jetën e tij. Ardhka një moshë ku ne kuptojmë se vitet kanë  një fuqi të çuditshme që zhvleftësojnë  të gjitha ndjenjat e tua dhe ti më shumë mendon për vdekjen se sa për jetën. Është vetë jeta që ta imponon këtë. Provoni të kujtoni se çfarë ndjenjash keni kur shikoni ose dëgjoni për miqë e shokë të njohur e dashamirë që kanë vdekur, pa dashje bëni krahasimin me veten tuaj. Ja edhe mua po më vjen radha. Po vrulli i jetës, dëshira për ta jetuar atë nuk e lënë që të bjerë në pesimizëm para kohe.


Një mbasdite mbërrita në varreza. Një pamje mbresëlënëse. Qetësia absolute të shtinte një lloj frike që të vinte turp ta pranoje. Ecja ngadalë midis varreve të rreshtuara nga të dy anët dhe më bëhej se  dëgjoja kumbimin e hapave të mi. Emra të njohur e të panjohur. Një mbretëri e tërë ku vdekja mbante kurorën e mbretëreshës që sillte fatkeqësinë më të madhe njerëzore. Mezi po merrja frymë, ndofta  emocionet e rastit.. Nuk dukesh njeri. Mos bëra gabim që erdha? Më vinte turp ta pranoja, por më duket se kisha një farë frike brenda meje. Mbërrita te varri i nënës. Ajo po më priste si gjithmnë duke qeshur. Kështu kishte dalë në fotografinë e varrit. Ashtu i përlotuar e putha dhe m’u duk se edhe ajo më mori në krahët e saj. Po qaja për të, se ishte për të qarë, se vdekja e mori  fare të re. Vuajtjet ia shkurtuan jetën. Oh, sa e bukur kishte qenë! Bijë e një dere të madhe.  Sistemi e katandisi të mos kishte lekë për të blerë ilaçet e saja. Si gjithë shoqet e  asaj shtrese, ajo ishte e destinuar që të zhdukej parakohe. Ai sistem ushqehej me gjakun e  viktiamve të tij.


Nuk di se sa kisha vazhduar me ato arsyetime, kur një zë më përmendi:


-Nëna juaj? Paska qenë shumë e bukur. Sa gjynah që paska vdekur mjaft e re. mos u mërzit, xhaxha. Jeta i ka këto dhimbje, prandaj është edhe e rëndë për t’u përballuar. Dhimbjet e mëdha shkaktojnë plagë të pashërueshme.


Ngrita kokën për të parë kush po më fliste. Para meje një vajzë e bukur veshur shumë elegante. Kishte syze të errëta, megjithëse pranverë mbante dorashka të gjata dhe të bardha. Çdo pjesë e trupit të saj e mbuluar.


-Më falni, nuk po ju njoh. Ndofta jeni ndonjë e njohur, por nuk ju mbaj mend.


-Para dhimbjes të gjithë janë të barabartë. Më erdhi keq që po lotonit para varrit të nëns tuaj, nuk duhet ta bënit këtë duke menduar se një ditë edhe ju do të vini këtu. Në moshën tuaj njeriu më shumë është afër vdekjes se sa jetës. 

Nuk më erdhi mirë që dëgjova ato fjalë.


-Ti erdhe për të më thënë këto fjalë? Qenke shumë e ashpër, moj bijë. Pleqve kurrë mos ia kujto vdekjen se i vret para kohe. Po pate prindër vetë, mos i lëndo me të tilla fjalë të rënda. Megjithatë  natën e mirë dhe mos i harro fjalët që të thashë. Fjalët e pleqve janë flori.


-Po ju shoqëroj deri në dalje se po errësohet. Më futi krahun dhe më çoi deri në dalje. Aty më përqafoi. Më çuditi një gjë. Ajo vinte era dhe. M’u duk se nën rrobat e saja kishte vetëm kocka, mbasi më vranë kur më përqafoi.


-Xhaxha, po flet me vete. Ik më mirë në shtëpi se u bë vonë. Pleqtë nuk duhet të rrinë vonë.


 Ishte rojtari i varrezës.


- Ja po ndahem me çupën dhe po iki. Si e ke emrin, moj bijë?


Ktheva kokën prapa, por aty s’kishte njeri. Çudi! Roja u afrua dhe më tha:


-Ti nuk je mirë. Po sheh ëndrra me sy hapët. I thuaj djalit të të çojë tek mjeku.


Kur mbërrita në shtëpi, të gjithë ishin bërë merak. S’kishin  lënë vend pa më kërkuar. Nuk u tregova   se ku isha dhe çfarë më kishte ndodhur.


Kaluan ditë dhe mua nuk po më dilte nga mendja vajza e vorrezave.


Ne pleqtë harrohemi kur vemi në një vend që na pëlqen, mjafton të jemi pak rehat. Një ditë isha ulur nën hijen e pishave të parkut tonë dhe po  kënaqesha me freskinë që gjeta aty. Sigurisht në të tilla raste kujtimet e bukura të së kaluarës të japin kënaqësinë për të ndjerë pak çaste lumturie. Pleqtë kënaqen me pak, pa le të thonë që jemi zevzekër.


-Po mërzitesh, xhaxha. Besoj që s’më ke harruar.


-Prapë ti, moj çupë? Unë s’jam  as ndonjë djalë i ri që të kesh rënë në dashuri.


-Më shumë më duhen pleqtë. Ata janë më afër meje. Ti po merresh me të kalaurën, kjo do të thotë se ti po vdes çdo ditë nga pak dhe ti s’e kupton.


-Pa ik ,mos më çaj kokën shumë! Ik, largohu se s’dua të kem të bëjë me ty!


Kush më shikon mua me vajza në park, do më nxjerrë nam  të keq. Zot na ruaj!


-Ha, ha, ha! Veç teje mua askush s’më shikon, prandaj mos u bëj merak.


-Ti mendon se do të shpëtosh prej meje? E kush ka shpëtuar  të shpëtosh ti, mor i mjerë? Boll jetove, lëru radhë të tjerëve. Ti e mbarove kullotën tënde.


-Kush dreqin je ti që më je qepur dhe s’po më ndahesh. Ik, qërohu prej meje!


-Unë jam vdekja, nuk e ndjen? Në moshën tënde duhet të më ndjesh çdo ditë.


-Na mbushe mendjen. Vdekja është e shëmtuar jo kështu e bukur si ty. Megjithatë çdo prej meje?


-Boll e jetove jetën. Më thuaj çfarë fitove që ke jetuar kaq gjatë? Ç’të duhet jeta në këtë moshë kur s’je i zoti për asgjë?


-Jeta është e bukur në çdo moshë të jetës. Unë jam i lumtur se i kam marrë jetës atë ç’kam dashur. Kam grua, fëmijë, nipër e mbesa, shokë e miq. A s’është kjo një garanci për të jetuar më shumë? Më tepër se ty vdekje është jeta jeta ajo që s’njeh kufi. Unë kam dashurinë e shumë njerëzve, prandaj do të  jetoj gjatë. Mbi të gjitha kam gruan, pastaj djemtë me nuset e tyre.


-Ama ç’na mbushe mendjen!  Gruaja është plakë për vete, prite se sikur kam ardhur për ta marrë. Sa për nuset mjeri ti që e mendon se mund të të duan. Luten ditë e natë që vdekja të vijë t’ju marrë një sahat e më parë. Ato i urrejnë  vjehrrin e vjehrrën, një nënë i ka bërë në të gjithë botën. Sa drama ka midis tyre! Djemtë ngelen midis dy zjarreve e s’dinë se çfarë të bëjnë. A ngryset ajo jetë me sherre e shamata? Prandaj unë si  vdekje i mbuloj të gjitha hallet. Kështu shpëton edhe djemtë nga ky siklet.


-E di çfarë ke ti? Më mirë shporru sesa të zë unë me  shkopin që kam. Unë nuk mendoj kurrë për ty qelbësirë. Do ta gëzoj edhe këtë jetë që më ka ngelur. Ajo prapë është e bukur. Jeta e një njeriu është diçka më shumë se vuajtja që ka hequr. Nuk mund të eci përpara shoqëria njerëzore pa mençurinë e  pleqve. Ata janë banka e eksperiencës ku të rinjtë marrin kreditë e tyre për të ndërtuar një të ardhme të bukur.


-Sa i bëni qefin  vetes, mor të mjerë. Ju vini era dhe. Pothuaj keni rrjedhur nga trutë. Po s’jeni edhe makutër, zevzekë edhe hidharakë që asgjë nuk u kënaq.


-Të pëllcasësh e të bëshë bof. Unë nuk dorëzohem nga fjalët  e tua. Jeta është  e shkurtër që të mërzitesh nga ajo, se thua ti  moj qorre.


-Ti ke një varg sëmundjesh në trupin tënd. Ato po ta shkurtojnë jetën.


-Kam mjekët që luftojnë çdo ditë me ty, o vdekje. Ata të godisin me breshëri ilaçesh dhe ty s’të lënë të më afroheh.


-Më duket se ty të mungon logjika e fakteve që t’i imponon vetë koha. Mjekët në çdo kohë kanë dashur para që ty të mungojnë se me atë pension që merr, nuk të del për të paguar  një mjek të vetëm. Ndofta edhe mund të kenë të drejtë për rrogën që marrin. Po i gënjejnë se gjoja do t’ua shtojnë, po asgjë s’po bëhet. Prandaj nga inati që kanë me qeverinë, ata do t’ju zhvatin juve. 


- Patjetër që mjekët më kujdes do të kenë moshat e reja se sa ju pleqtë, kjo është logjike. Sa për ilaçet mos i zërë me gojë se është turp i madh. Shumicën dhe ato më kryesoret t’i hoqën nga rimbursimi. Kjo do të thotë që edhe qeverija është dakort që disa nga ju si puna jote t’i mbyllë sa më shpejt hesapet me jetën. Të gjithë kërkojnë para nga qeverija, po ajo ku t’i gjejë gjithë këto lekë? Duan të gjallët edhe të vdekurit. Pse nuk i kërkon djemve të tu që të blejnë ilaçet, apo për ata të vjen keq se të dhëmb shpirti?


-Djemtë janë keq për vete.  Kanë krijuar familje me fëmijë. Janë në dhe të huaj dhe nuk u del. Shteti duhet të bëjë atë që është më e dobishme. Po të kishte më shumë dashuri do të kishte më pak vuajtje në jetë.


-E shikon erdhe te fjala ime? S’ke shpëtim. Nuk kalohet jeta me vuajtje. Ndërsa unë të siguroj qetësi të përjetshme në kopshtet e xhenetit. Ajo është parajsa. Atje s’ka më vuajtje.


-Fillove nga pallavrat. Ka vuajtur njeri dhe është kthyer që t’i besojë ato që thua ti? Më mirë qëromu nga sytë, se më  çave kokën me gënjeshtra.


-Pse nxehesh? Merre shtruar. Mirë jetove një jetë të tërë, po kjo mosha e pleqërisë është e tepërt se nuk vlen për asgjë. Ja. p.sh.  a bën dot qejf tani në këtë moshë? Qejfi do para dhe fuqi që ty të mungojnë të dyja apo jo? A ecën dot me të renë? Kurrë. Po udhëtimet turistike? Plazhin? Kërcimin? Për ju të gjithë janë mollë e ndaluar e do t’i të rrosh akoma. Je i vdekur midis të gjallëve. Kjo moshë kërkon ndonjë lulishte ku të mblidhesh me moshatarët e tu për të treguar ndonjë histori e të gajaseni duke mbajtur me dorë protezat që mos t’u bien nga goja. Të kallni  datën kur ju shikon. Pse kapeni pas jetës me ata thonjtë e ndyrë kur ajo nuk ju do më? Ju s’keni  sy, veshë, gjunjë. Edhe filxhanin e kafesë s’e mbani dot se u dridhen duart.


- Nuk është ashtu. Vetë jeta është gëzim që çdo gjë ne e kemi njohur e ndofta provuar tani nuk na ha meraku për to, bile mund të ndiejmë ftohtë dhe neveri. Ti nuk mund të kuptosh jetën brenda shpirtit tonë, është një botë e  tërë mirësije. Ne i gëzohemi jetës se tek e fundit e njohim më mirë se kushdo tjetër. Ne udhëheqim jetën, familjen, shoqërinë njerëzore. Pa ne s’mund të ketë të ardhme. Ne jemi ushqimi ku lindin brezat e rinj. Ne jemi ekuilibri i jetës, peshorja e së vërtetës. Jemi arsyeja më e shëndoshë e shoqërisë njerëzore, larg pasioneve, veseve që ka kjo shoqëri.


-U gënjen mendja, mor të shkretë. Si nuk e kuptoni që jeta i ka mbyllur hesapet me ju. Vër vesh! Në autobus nuk jua lirojnë vendin të rinjtë e të rejat. Po në radhët e gjata a u respektojnë? Asnjëherë se të gjithë nxitojnë!


-Si nuk u ngope me viktimat e tua? Ti do të shohësh botën varrezë. Mirë ne e paskemi ngrënë kullotën, po me të rinjtë, me fëmijët, me gratë e vajzat e reja çfarë ke? Sa kufoma ke mbledhur nëpër luftëra?


-Edhe për këtë më bën fajtore? Po mos të isha unë, do të hante njeriu njerinë. Pse unë u them njerëzve që vrisni njëri-tjetrin? Ata e kërkojnë vetë vdekjen. Bota  do të ecte më shpejt pa pengesën e pleqve.


Erdhi roja e lulishtes dhe më tundi supet fort. Nuk di të them se a u përmenda nga mendimet apo u zgjova nga gjumi. Po një gjë më bëri përshtypje: Roja po më shikonte si me habi. Oh, sa e rëndë është kur e di që të tjerët mendojnë keq, pa të drejtë?!


-Ndiheni mirë zotëri? Mund t’ju ndihmojë. Po deshe t’ju shoqëroj deri në shtëpi.


-Të faleminderit. Qenke djalë i mirë, lumë prindërit që të kanë.


Roja u largua duke menduar se tek ai njeri diçka nuk shkonte. Pleqtë kanë huqe që një zot ua u merr vesh. Megjithatë pleqërisë i falet çdo gjë.


-E more vesh, moj shtrigë, se çfarë respekti është  për ne pleqtë? Prandaj m’u zhduk nga sytë. Ne jeta akoma na do, prandaj do të jetojmë gjatë...


-Ha, ha, ha! Pallavra, gënjeshtra. Ju të gjithë tek unë do të vini. 

Ishte vdekja që  po largohej e mundur. 

U nisa ngadalë drejt shtëpisë. E dija që aty më priste dashuria njerëzore me të cilën do të luftoja vdekjen. 

Kaluan ditë dhe pashë që ajo qelbësirë ma kishte helmuar shpirtin.


Po sikur të ishin të vërteta fjalët e vdekjes? Mos vallë ne pleqtë i bëhemi barrë familjes dhe shoqërisë njerëzore?


Jo, jo, jo, kjo s’ka për të ndodhur kurrë, kurrë ndonjëherë!

Refat Lapardhaja
Derëmbylluri

I qante zemra për një djalë. Desh ta mbante të hapur dhe të shtuar derën e tij. Po s’qe e thënë. Fëmija i parë i lindi vajzë. 


- Mos e thyej zemrën,- i thanë,- se është gjynah! Edhe djalin ke për ta patur.   


- Të kishte qenë djalë, mendja ime do të ishte e mbledhur. 


- Po ja që qe vajzë!


- Prapë ke për të mbetur me barrë derisa të lindësh djalë,- i thotë së shoqes në sy të vëllazërisë.


- Po unë nuk kam për të mbetur vetëm me një fëmijë. Kjo është vajza e parë. Me kismet, fëmija i dytë ka për të qenë djalë. Ki durim. Mos m’u shkreh që me goditjen e parë,- i përgjigjet e shoqja herë duke qeshur dhe herë me lot në sy.


- Ne racën e kemi për djem. Im atë lindi pesë djem dhe vetëm një vajzë. Dhe fëmijën e parë e pati djalë. Pa shih vëllezërit e mi. Me djem e kanë nisur. Edhe yt vëlla dhe jot motër me djem e nisën. Vetëm ti na ndryshove rrugë.


- Se mos e kam unë në dorë,- i përgjigjet e shoqja,- mos ma kërko vetëm mua djalin, kërkoja edhe vetes. S’qe ti i zoti, pa s’qesh dhe unë e zonja.

Edhe fëmija i dytë sërish i lindi vajzë.


- Ma mbushe shtëpinë me dhëndurë, moj grua,- iu drejtua së shoqes.  


E shoqja heshti. 


Megjithatë e mbante shpresa se një ditë do ta lindte djalin që e kërkonte me kaq ngulm i shoqi. 


Po kjo histori vazhdoi pa u ndërprerë edhe tri herë të tjera. Dhe të tria herët me vajza. Kështu që u bë  baba i pesë vajzave.

Kur e njoftuan për vajzën e pestë, u gjend i sëmurë.


Si u përkëmb, kjo vajzë, u kuptua se ishte me zhvillim të vonë mendor. 


- Edhe këtë patëm mangët. Sikur ta dija: këto janë shenja të racës sate, jo të racës sime,- iu drejtua së shoqes.  


- A nuk të thoshin të gjithë mos psho? Ja dhe ndëshkimi,- ia ktheu  e shoqja dhe u shkreh në lot. Po në vetvete e brente medimi që i tha i shoqi. A nuk e kishte të motrën të sëmurë? A nuk lindi edhe djali i saj i parë me të njëjtat shenja? Kushedi ç’gjynahe kemi për të larë!


- Paskam qenë i dënuar të mbetem kështu një derëmbyllur.- tha dhe tani, i mbetur i pashpresë,  u mblodh si kërmilli në guaskën e vet.


- Mos e thuaj këtë fjalë, o burrë. Nuk i dihet jetës. Ka edhe nga ato familje që kanë kanë mbetur vetëm me vajza, se djemtë ia ka marrë vdekja. Dhe në krah u ka qëndruar njëra nga bijat. 


Po ai nuk i ktheu përgjigje së shoqes.


Që nga ky çast nuk e zuri më me gojë këtë shqetësim që iu ngul tani si gozhdë trari e që s’mund të shkulej më nga nga vendi. 


Sëmundja po e vinte përpara. 

Mjekët ia kishin hequr shpresën. 

E shihte jetën e gruas të pashpresë. 

Të zymtë.


- Po të lë, moj grua, iu kthye në një nga këto ditë me shëndet të rënduar. Ke për të mbajtur një barrë të rëndë mbi shpinë.  Ky qe fati yt. Se fati im u duk qysh në mëngjes. Nuk më bëre një djalë, që ta kishe krah. Tani puna ime mori fund. 


- Pse ndjell zi, o burrë? Me shpresë të Zotit, një ditë ke për t’u shëruar dhe kemi për ta përballuar së bashku jetën.

- Më kot më mban me shpresa. Unë ia njoh fundin kësaj sëmundjeje. Dhe ky fund po troket në derë. Ja dëgjoje!


Një dhimbje e fortë ia preu fjalën.

Thërriti pranë të vëllezërit. Me mundim iu drejtua së shoqes dhe nisi nga porositë e fundit:


- Ti, grua, e di që kam borxhe në vëllazëri. Me të ardhur paratë nga shitja e mullirit në Qafë Hoxhaj, të m’i shlyesh këto borxhe. Mos m’i lërë barrë mbi qafë. Ky është amaneti im i fundit.  


Më pas nuk foli më.  


Erdhën ditët e agonisë. Pas disa orësh u shua. 


Ishte njeri i dëgjuar. E përcollën me nderime të veçanta duke e mbajtur nëpër duar një vargan i gjatë bashkëqytetarësh.


E shoqja iu nënshtrua fatit. 


Kunati i vogël, kur i erdhën paratë nga shitja e mullirit, nuk iu nda deri sa e mori pjesën e tij të borxhit. I katërti, që ishte ngushtë nga ekonomia dhe që ato para i kishte marrë borxh për të vëllanë te një miku i tij, nuk arriti ta bindte të kunatën.

- Nuk kam ç’të të jap,- iu përgjigj me sytë në tokë.- Po deshe, shko merrja vëllait, te Lëmi i Shamatasë e ke!


Dhe kështu e përcolli qejprishur të kunatin.


Pas mbarimit të ditëve të zisë, lidhi fort shaminë e zezë dhe iu vu rrugës së mundimshme të rritjes së vajzave.


Erdhi dita dhe ato një nga një u martuan. I mbeti vetëm vajza e pestë. Me të i ngrysi ditët e pleqërisë.


Kur i erdhi dita edhe asaj për të ikur, vajzës së mbetur e vetme, ia zgjatën dorën të motrat. Ato edhe ia shitën shtëpinë. Atë shtëpi e kërkoi një nga fisi i babait, por ato ia dhanë një të afërmi nga nëna.


Kështu erdhi edhe ajo ditë që ai s’e deshi. Shtëpia i mbeti derëmbyllur. Mbiemri i tij në atë lagje iu harrua.

Agim Mehqemeja
Në Botërorin 2006
Skema e Kampionatit Botëror u jep variant të favorshëm ekipeve të forta që në turin e dytë të mos ndeshen midis tyre në se ato shpallen fitues të grupit.


Këtij qëllimi ia arritën: Gjermania, Argjentina, Brazili, Holanda, Italia, Spanja që zunë vendet e para në grup.


Ndryshe do të jetë turi i tretë ku takimet midis tyre do të jenë të pashmangshme, sigurisht në se do të dalin të fituar mbas turit të dytë.

Takimet e Turit të Dytë, shkurt 
Gjermani-Suedi, 24.06.2006, ora 17.00. 
Suedezët: Gjermanët hynë në lojën e tyre me rritëm e gola, megjithatë, ne kjo nuk na tremb.

Gjermanët: Ne vlerësojmë njëlloj Suedinë me Anglinë.

Argjentina-Meksika, 24.06.2006, ora 21.00.
Meksikanët: Nuk e dëshironim takimin me Argjentinën. N.q.se ajo na thyhen ne, do të dalë në finale.

Argjentinasit: Me formën që kemi ne, vështirë do ta ketë një ekip si Meksika.

Angli- Ekuador, 25.06.2006, ora 17.00
Anglezët: Vlerësojmë kundërshtarin që erdhi deri këtu. Ai do ta ketë më të vështirë se sa ne.

Portugali-HOlandë, 25.06.2006, ora 21.00
Holandezët: Të vështirë do të kem takimin në fazën e tretë me Anglinë dhe jo ...

Portugezët: Aq donim sa të kalonim turin e parë.

Itali-Australi, 26.06.2006, ora 17.00
Italianët: E kemi të qartë se Australia hyri në fazën e dytë me meritë, por ajo  e di që ne kemi hyrë në lojën që pritesh.

Spanjë-Francë, 26.06.2006, ora 21.00
Spanjollët: Cilado skuadër që do të na dilte përballë nga grupi ku luante  Franca për ne do të ishte njëlloj.

Francezët: Loja jonë ka ardhur me tregues në rritje. Më mirë që kemi përballë fqinjët tanë, të cilëve ia njohim mirë lojën.

Brazil-Ganë, 27, 06.2006, ora 17.00
Brazilianët: Flitet e shkruhet se ne po fitojmë nga që kemi  patur përballë ekipe të dobëta. Ne mendojmë se konkluzioni i tyre është i gabuar.

Ukrainë-Zvicër, 27.06.2006, ora 21.00
Ukrainasit: Ne që erdhëm deri këtu do të dimë të ecim. Nuk mendojmë se Zvicra do të na pengojë.

Parashikime të sportdashësve
Kampionati Botëror 

i Futbollit ka krijuar një atmosferë sportive në gjithë botën, e cila është mbushur me larmi komentesh dhe parashikimesh. Pavarësisht rezultateve të para të ndeshjeve në grupe, shumë sportdashës të sigurtë i kanë bërë parashikimet se cili ekip do të jetë fitues 

i Botërorit.

Sportdashësit që intervistova bënë këto parashikime:
Leonidha Teta, pensionist
Dëshira dhe parashikimi im puqen. Shkolla  hollandeze me famë botërore do të triumfojë me atë futboll spektakolar.
Robert Lamçe, biznesmen
Gjermania me avantazhet që ka do të fitojë, si vend organizator, tradita për vende të mira, forma e sedra sportive gjermane e njohur.

Edmond Koxhaj, biznesmen
E njoha mirë futbollin italian, më ka bërë për vete, sepse është me  nivel. I ka kaluar streset do ta fitojë kupën

Andon Sylari, tregtar 
Jam me Juventusin, me Italinë parashikimi im është më i goditur..

Miltjadh Bibo, restaurator

Gjermani do vazhdojë t’i nxjerrë kundërshtarët  e tij si ekipe të dobëta deri sa të ngrejë trofenë.

Nikolla Vesho, shkolla “Babë Dudë Karbunara”
Ekipin e Brazilit  e kanë vlerësuar shumë specialistë si favorit i fitimit të Kupës. Sigurisht se këta specialistë duhen vlerësuar në parashikim, ndaj edhe unë them se do të fitojë Brazili.  
Ilir Zëre, biznesmen
Kam qenë dhe jam me futbollin italian. Janë disa tregues cilësorë, ndër të tjera edhe mbrojtja më e mirë e Botërorit.

Artur Lybeshari, shitës autovidio
Në ndeshjen  që luajti Gjermania me Poloninë ma përforcoi më shumë bindjen që do ta fitojë Botërorin Gjermania.
Ilir Djegsi, shitës ambulant
Mos pyet me cilin ekip jam, e tregon flamuri italian.

Rezultatet e fundit të ndeshjeve

17.06.2006. Portugalia çon Iranin në shtëpi. “Luzitanët” fitojnë takimin e dytë në grup siguruar kështu kualifikimin për në 1/6 e finaleve 

Portugali - Iran 2-0
Shënues: Deko 63’, K. Ronaldo 80’(pen).

17.06.2006. “Yjet e zinj”  verbojnë Çekinë.

Çeki-Ganë 0-2.
Shënues: Gian 2’, Muntari 82’. Me një lojë të fortë dhe të bukur, ganezët kanë ditur si t’i ndalojnë cekët e  pafuqishëm pa tolerim.

17.06.2006. Italia, shumë zhurmë për asgjë.

Itali - SHBA, 1-1. 

Shënues: Xhilardino 22’, Zakardo 27’ (aut).

Në një “betejë” të vërtetë sportive, “axurrët” nuk kanë mundur të fitojnë dot me amerikanët, duke i vështirësuar punët.

18.06.2006. Barazimi që s’i hyn në punë askujt.

Japoni -Kroaci  0-0. Japonezët e kroatët nuk kanë mundur të mposhtin njëri-tjetrin, duke shtuar mundësitë e eliminimit.

18.06.2006. Brazili, “marshim pa lule!”

Brazil-Australi 2-0. Shënues: Adriano 49’, Fred 90’. Kampionët e  botës fitojnë 2-0 përballë australisë, por nuk ngjiten në nivelin e pritur prej tyre.

18.06.2006. “Gjelat”, çfarë “kakarisje!”

Francë-Kore e Jugut 1-1
Shënues: Henri 9’/ Ji-Sung Park 81’.

Franca vazhdon “kalvarin” e zhgënjimeve, me një barazim që rrezikon  seriozisht vazhdimësinë e tij në Botëror.

19.06.2006. Zvicra, s’fal asgjë  ndaj Togos.

Togo-Zvicër 0-2 Shënues: Frei 17’, Barneta 99’. Afrikanët e thanë lamtumirë kompeticionit, ndërsa skuadra e Kuhrit kalon në krye të grupit.

19.06.2006. Ukraina shfryn ndaj Arabisë.

Arabi Saudite- Ukrainë 0-4.
Shënues: Rusol4’, Rebrov 36’, Shevçenko 46’, kaliniçenko 84’. Pas shpartallimit nga Spanja, skuadra e Bllohinit bën autokritikë me sauditët, dukshëm inferiorë.

19.06.2006. Spanja djersin, por nuk prek ëndrrën.

Spanjë-Tunizi 3-1.
Shënues: Mrasi 8’, Raul 72’, Torres 76’, 90(pen), Iberikët arijnë të përmbysin disavantazhin ndaj Tunizisë, duke treguar se janë ndër favoritët.

20.06.2006. Gjermania s’kursen as Ekuadorin.

Ekuador- Gjermani 0-3.
Shënues: Klosse 4’, 44’, Podolski 77’.

Skuadra e Klismanit kalon pa probleme sfidën e tretë dhe siguron vendin e parë në grupin e saj.

20.06.2006. Polonia ngushëllohet në fund

Kosta Rika-Poloni 1-2.
Shënues: Gomez 24’, Bosacki 33’, 66’.

Amerikano-qendrorët, largohen nga botërori duke bërë një paraqitje të dobët.

20.06.2006. “Luanët” mbrrojnë “territorin”.

Suedi -Angli 2-2.
Shënues: Xhokol 34’, Albak 51’, Xherard 85’, Larsson 90’. Anglia nuk arrin të shkojë më tepër se barazimi 2-2 me suedinë, por kjo i mjafton për t’u renditur e para.

20.06.2006. Paraguaji, fitorja e nderit.

Paraguaj-Trinidad-Tabako 2-0.
Shënues: Sanço 25’ (auto), kuevas 86.

Amerikano-jugorët ngushëllohen me vendin e tretë, ndërsa trinidasit largohen pa shënuar asnjë gol.

21.06.2006. Portugalia s’e dëmton Meksikën.

Portugali-Meksikë 2-1.

Shënues: Manike 6’, Sinao 24’, Fonseka 29’.

Skolari siguron fitoren e dhjetë rekord, ndërsa meksikanët mbajnë vendin e dytë në grup.

21.06.2006. “Elefantët”, më kokë fortë!

Bregu i Fildishtë-Serbi-Mali i Zi 3-2.
Shënues: Sigiç 10’, Iliç 20’, Dindane 37’ (pen) 67’, Kalu 86’.

Bregu i Fildishtë përmbysi disavantazhin e dyfishtë dhe arriti të merrte fitoren e parë në Kupën e Botës.

21.06.2006. Angola s’e bën dot mrekullinë.

Iran- angolë 1-1.
Shënues: Flavio 60’, Bakhtiarizadeh 76’.

Debutuesit afrikanë ëndërronin kualifikimin, por Irani, nuk i la të bënin detyrën e tyre dhe të fitonin.

21.06.2006. Argjentinë, paqe me Holandën.

Holandë- Argjentinë 0-0.
Dy gjigandët e  futbollit Botëror preferuan të mos rrezikonin shumë në një ndeshje aspak vendimtare.

22.06.2006. Italia, nga ankthi në delir.

Çeki-Itali 0-2.
Shënues: Materaci 26’, Inzagi 87’.

Golat e Materazit dhe Inzagit gjunjëzojnë Republikën çeke dhe “azurrët” shkojnë drejt 1/8-ve.

22.06.2006. Gana vazhdon ëndrra e debutueses.

Ganë-SHBA 2-1.
Shënues: Dramani 22’, Dempsej 43’, Apian 45’ (pen). Afrikanët e Dujkoviçit fitojnë 2-1 ndaj amerikanëve, duke u renditur në vendin e dytë në Grupin E.

22.06.2006. Australia, kërcim prej kanguri!

Kroaci-Australi 2-2.
Shënues: Irna 3’, Mar 39 (pen), N.Kovac 57’, Kjuell 79’. Skuadra e Hidinkut kalon në 1/8 e finaleve pas barazimit ndaj Kroacisë. Tri kartona të kuq në Shtutgart.

21.06.2006. Ronaldo rekord, Brazili “poker”.

Japoni-Brazil 1-4.
Shënues: Tamada 34’, Ronaldo 45’, 81’, Zhuninja 53’, Zhilberto 60’.

Me dygolshin e tij, ‘fenomeni” hyn në histori me shënimin e golave në botëror dhe arrin gjermanin Myler.

23.06.2006. Francezët, çlirimi pas ankthit.

Togo-Francë 0-2.
Shënues: Viera 55, Henry 61.

“gjelave” iu deshën 55’ lojë për të shënuar dhe për të shmangur përsëritjen e dështimit të kaluar.

23.06.2006. Spanja e para në sforcim.

Arabi-Saudite-Spanjë 0-1
Shënues: Huarrito 36’.Spanja bëri minimumin  e mudnshëm për të fituar ndaj Arabisë Saudite, dhe për të siguruar vendin e parë në grupin H.

23.06.2006. Ukraina, debutimi që do të zgjasë!

Ukrainë-Tunizi 1-0. Shënues: Shevçenko 71(pen). Shevçenko shënon golin e vetëm ndaj Tunizisë në një takim ku djeve të Bllohinit u mjaftonte edhe barazimi.

23.06.2006. Zvicra nuk zgjohet nga “ëndrra”. 

Zvicër -Kore e Jugut 2-0 Shënues: Senderos 23’, Frei 77’.Djemtë e Kuhnit mposhtin Korenë dhe sigurojnë kualifikimin në raundin e dytë, si të parët e grupit G.

Golashënuesit 

e kampionatit

Klosse, Gjermani 4 gola;Torres, Spanjë, 3 gola;Lasson, Suedi, 2 gola; Bravo, Meksikë, 2 gola; Krespo, Argjentinë, 2 gola.

Vangjel Buda
Shfaqen karnavalet në shkollën “Thimi Tani”
Mësuesi Luftar Spahiu i shkollës “Thimi Tani”, megjithëse nuk  jep lëndën e edukimit fizik dhe punon vetëm 3 ditë në javë në këtë shkollë, e kishte dëshirën që me rastin e mbylljes së vitit shkollor të organizojë një veprimtari sportive.


Në bisedë me Luftarin, pasi e mësova këtë dëshirë, i them se do të bëni mirë të organizoni festën  e karnavaleve të shkollës. Jo pa qëllim unë i them për karnavalet. Këtë e bëra sepse shikuesit e lojtarët do të argëtoheshin me to, por edhe sepse brezi i ri do të njihet me këtë festë të hershme të qytetarisë beratase  me vlerë  kulturore dhe se  do të ripërtërihet një traditë e bukur e karnavaleve, e cila është harruar.

Luftari e priti mirë mendimin dhe u përkushtua për t’i realizuar duke shfaqur në punë me nxënësit ato cilësi që e karakterizojnë në jetë: gjallërinë, këmbënguljen, optimizmin, komunikimin dhe përvojën e fituar në jetën kulturore-artistike.

90 minuta humor-këngë

Grupi i karnavaleve u formua nga 70 nxënës. Secili pati rolin e vet të caktuar nga Luftari i bazuar në njohjen e aftësive dhe të dëshirave të nxënësave. Rolet ishin të larmishme. Krahas roleve tradicionale si: fallxhorja, policët, alkoolisti, llustraxhiu, gjuetari, u luajtën edhe role të reja që i dhanë shfaqjes bukuri e freski, si miset, shitësit e rrobave “Gabi”, të gazetave, të gërvish e fito, sazet e çingiet e shkollës etj. Këto u demostruan më së miri nga ana e  lojtarëve të cilët ishin veshur në përshtatje me rolet ku të gjitha maskat i kishte punuar vetë Luftari.


Nxënës, prindër e mësues për gati 90 minuta u kënaqën me këtë shfaqje gazmore dhe përshëndetën organizatorët si edhe grupin artistik të shkollës të drejtuar nga mësuesja e muzikës  Mimoza Toska.


Kam bindjen se shumë nxënës, prindër e mësues që do të njihen me festën e organizuar nga nxënësit e shkollës “Thimi Tani”, me rastin e  mbylljes të vitit arsimor, do të mendojnë e pyesin përse në shkollën tonë nuk u bë një festë e tillë?


Një përgjigje të shkurtër e jap  dhe unë  në këtë gazetë që di mirë edhe arsyet përse ndodh kështu me shkollat tona vitet e fundit. Me këtë gjendje janë mësuar, me këtë ecuri ambjentuar që në fund të vitit shkollor të mos kenë telashe pune e këtu është fjala jo vetëm për mësuesit e edukimit fizik, por edhe për drejtoritë e shkollave. Ndaj Drejtoria Arsimore, të njohë më afër këtë fakt jo të këndshëm të shkollave, sepse do të ishte mirë që fundin e  viti arsimor të festojë çdo shkollë.

